
IKKI MILLION ISHLI AYOL
BU SHUNCHA OILANING TURMUSHI 

YAXSHILANADI, FAROVONLIGI OSHADI VA 

DAVLATDAN ROZI BO‘LADI DEGANI

Oʻzbekiston kasaba uyushmalari federatsiyasida 
xotin-qizlarni ijtimoiy-iqtisodiy qoʻllab-quvvatlash boʻyicha respublika 
komissiyasining kengaytirilgan videoselektor yigʻilishi boʻlib oʻtdi. Uni 

Oʻzbekiston kasaba uyushmalari federatsiyasi raisi, Xotin-qizlarni 
ijtimoiy-iqtisodiy qoʻllab-quvvatlash boʻyicha respublika komissiyasi raisi 

Qudratilla Rafiqov olib bordi. 

ENERGIYA RESURSLARIDAN 
TEJAMKORLIK BILAN 

FOYDALANISH ISTE’MOL 
SAMARADORLIGINI OSHIRADI

ZAMONAVIY YO‘LLAR 
LOGISTIKA ZANJIRINI 
MUSTAHKAMLAYDI

Energiya resurslarining eng koʻp sarfi, 
avvalo, iqtisodiyot tarmoqlariga toʻgʻri keladi. 
Eski davrlarda qurilgan zavodlar ekologiya 
va energiya samaradorlik talablariga javob 
bermagan. Yillar davomida modernizatsiyaga 
yetarli eʼtibor berilmagan. Baʼzi joylarda 
elektr va gaz kunlab boʻlmagan. Sanoat 
korxonalarida isteʼmol va yoʻqotishlar koʻp 
boʻlgan.

Shu bois, soʻnggi yillarda iqtisodiyot 
sohalari energiya samaradorlik jihatidan 
yangilanmoqda. Yirik korxonalar va 
energetika tarmoqlari kesimida alohida dastur 
amalga oshirilmoqda.

2030-yilga borib, mamlakatimiz aholisi 41 
millionga yetishi, iqtisodiyot 2 karra oʻsishi 
kutilyapti. Bu energiya resurslariga boʻlgan 
talabni hozirgidan 1,5 karra oshiradi. Shuning 
uchun yangi loyihalarni ishga tushirib, 
quvvatni koʻpaytirish bilan birga energiyani 
tejash choralarini koʻrish zarur.  

Yigʻilishda mutasaddilar shu boradagi 
ishlar va kelgusi rejalar toʻgʻrisida axborot 
berdi.

Prezidentimiz koʻrsatmasiga muvofiq, 
oʻtgan yilgi tajribani davom ettirib, joylarda 
energiyani tejash imkoniyatlari olimlar 
ishtirokida ilmiy asosda oʻrganilmoqda. 
Xususan, Samarqand, Sirdaryo va Jizzaxdagi 
oʻrganishlarda 870 million kilovatt-soat 
elektr va 420 million kub metr gazni iqtisod 
qilishning yangi imkoniyatlari aniqlandi. 
Masalan, bu viloyatlardagi kichik va 
oʻrta sanoat korxonalarida 35 mingga 
yaqin eskirgan uskunalarni tejamkoriga 
almashtirib, yiliga 385 million kilovatt-soat 
elektr va 50 million kub metr gaz tejash 
mumkin.

Tuman va mahallalarda energiyani iqtisod 
qilish boʻyicha imkoniyatlar juda koʻp. 
Masalan, 300 ta mahallada 100 megavattli 
kichik quyosh stansiyalari barpo qilib, shu 
yilning oʻzida 45 million kub metr gaz tejasa 
boʻladi. Bundan tashqari, kanal va soylarda 
quriladigan mingdan ziyod mikro GESlar 
hisobiga qoʻshimcha 175 million kilovatt-soat 
elektr ishlab chiqariladi.

Koʻchalarni yoritishga ham yiliga 200 
million kilovatt elektr sarflanyapti. Quyosh 
panelli chiroqlar oʻrnatilsa, isteʼmol 2 karra 
kamayadi.

Shu kabi imkoniyatlar hisobidan bu yil 1,1 
milliard kub metr tabiiy gaz va 2,6 milliard 
kilovatt-soat elektrni iqtisod qilish boʻyicha 
qoʻshimcha reja olindi.

Davlatimiz rahbari, birinchi navbatda, 
yirik sanoat korxonalarida zamonaviy 
tejamkor uskunalar oʻrnatish, energiya isrofini 
kamaytirish zarurligini taʼkidladi. Hukumatga 
bu sohada yangicha ijro va nazorat tizimida 
ishlash topshirildi.

Ishxonalar va uy-joylarda energiyani 
tejash madaniyatini oshirish ham muhim. 
Elektr va gazni behudaga yoqib qoʻymaslik, 
quyosh panellari va boshqa muqobil 
manbalardan foydalanish ham ancha hajmni 
tejaydi.

Fargʻona vodiysi viloyatlarida aholi zich 
joylashganini hisobga olib, ularni energiya 
bilan taʼminlashda alohida yondashuv 
ishlab chiqish vazifasi qoʻyildi. Bu tajriba 
bosqichma-bosqich boshqa hududlarda ham 
joriy etilishi koʻzda tutilmoqda.

OʻzA

Prezident Shavkat Mirziyoyev 26-mart kuni energiya 
resurslarini iqtisod qilish, isteʼmol samaradorligini oshirish 

hamda ulardan oqilona foydalanish chora-tadbirlari boʻyicha 
yigʻilish oʻtkazdi.

Yangi Oʻzbekistonda “Inson qadri uchun, inson baxti 
uchun” degan ezgu gʻoya asosida amalga oshirilayotgan 
keng koʻlamli islohotlar tufayli xalqimiz farovonligini 
oshirish, koʻpmillatli jamiyatimizda tinchlik-
osoyishtalik, doʻstlik va hamjihatlikni mustahkamlash 
borasidagi ishlar sifat jihatidan yangi bosqichga 
koʻtarilmoqda.

Bularning barchasi bagʻrikenglik, saxovat va 
shukronalik timsoli boʻlgan muborak Ramazon oyini 
mamlakatimizda tinch-totuv, fayzli va shukuhli muhitda 
oʻtkazishda muhim ahamiyat kasb etmoqda. Buni el-
yurtimiz oʻrtasida insonparvarlik, oʻzaro hurmat va 
mehr-oqibat, kam taʼminlangan va ehtiyojmand shaxslar, 
yordamga muhtoj oilalarga eʼtibor va gʻamxoʻrlik 
koʻrsatish kabi yuksak insoniy fazilatlar ayni kunlarda 
yanada yaqqol namoyon boʻlayotgani ham tasdiqlaydi.

Ulugʻ ayyom — muqaddas Ramazon hayitini ana 
shunday xayrli ishlarni izchil davom ettirgan holda 
har tomonlama munosib kutib olish, oʻtkazish va 
uning mohiyatida mujassam boʻlgan ezgu qadriyat va 
anʼanalarni keng targʻib etish maqsadida qaror  qilaman:

1. Joriy yilda Ramazon hayitining birinchi kuni 
30-mart — yakshanba kuniga toʻgʻri kelishi haqidagi 
Oʻzbekiston musulmonlari idorasining axboroti 
maʼlumot uchun qabul qilinib, mamlakatimizda 2025-
yil  30-mart kuni Ramazon hayiti bayrami sifatida keng 
nishonlansin.

2. Oʻzbekiston Respublikasi Mehnat kodeksining 
208-moddasiga muvofiq:

a) ishlanmaydigan bayram kuni hisoblanuvchi 
Ramazon hayitining birinchi kuni 2025-yilda  yakshanba 

— dam olish kuniga toʻgʻri kelishi munosabati bilan 
ushbu dam olish kuni 31-mart — dushanba kuniga 
koʻchirilishi;

b) bunda ishlab chiqarish-texnik va tashkiliy 
sharoitlar (mavjud uzluksiz ishlab chiqarish, aholiga 
har kuni xizmat koʻrsatish, navbatchilik asosida ishlash 
va boshqalar) tufayli ishlanmaydigan bayram kunlari 
toʻxtatib qoʻyish mumkin boʻlmagan ishlarni bajarishda 
dam olish kunlari koʻchirilmasligi maʼlumot uchun qabul 
qilinsin.

3.  Qoraqalpogʻiston Respublikasi Vazirlar Kengashi, 
viloyatlar va Toshkent shahri hokimliklari Din ishlari 
boʻyicha qoʻmita, Oʻzbekiston mahallalari uyushmasi, 
Ijtimoiy himoya milliy agentligi va boshqa hamkor 
tashkilotlar bilan birgalikda hududlarda Ramazon 
hayitini xalqimizning milliy anʼana va urf-odatlariga 
 uygʻun holda oʻtkazish boʻyicha tegishli chora-
tadbirlarni amalga oshirsin.

Turizm qoʻmitasi Transport vazirligi bilan birgalikda 
yurtdoshlarimiz uchun Ramazon hayiti kunlarida 
moʻtabar ziyoratgohlar va tarixiy  qadamjolarga 
ziyoratlarni tashkil etish maqsadida qulay sharoit va 
imkoniyatlar yaratsin. 

4.  Oʻzbekiston Milliy teleradiokompaniyasi, 
Oʻzbekiston Milliy axborot agentligi va boshqa ommaviy 
axborot vositalariga Ramazon hayitini nishonlash bilan 
bogʻliq tadbirlarni keng yoritish tavsiya etilsin.

5. Mazkur qarorning ijrosini nazorat qilish 
Oʻzbekiston Respublikasi Bosh vaziri A.N.Aripov va 
Oʻzbekiston Respublikasi Prezidentining maslahatchisi 
R.Q.Davletov zimmasiga yuklansin. 

RAMAZON HAYITINI 
NISHONLASH TO‘G‘RISIDA

Oʻzbekiston Respublikasi Prezidentining
Q A R O R I 

Oʻzbekiston Respublikasi 
               Prezidenti               Sh. MIRZIYOYEV
Toshkent shahri, 
2025-yil 26-mart

Ortga qaytmas islohotlar

Kuni kecha muborak Ramazon 
oyi munosabati bilan tashkil 
etilgan iftorlik marosimida 
qatnashdik. Mamlakatimiz 
hududlari boʻylab yozilgan 
ehson dasturxoni atrofida 
jam boʻlgan minglab 
yurtdoshlarimiz ishtirokidagi 
ulkan saxovat, bagʻrikenglik, 
mehrli siyosat izdihomida 
Prezidentimiz soʻzlagan 
nutq mazmun-mohiyati 
barchamizga maʼnaviy quvvat 
va ruhiy oziq berdi. 

Ezgulik va xayrli amallar qanot yozadi. 
Eldagi shukronalik qut-baraka boʻlib yogʻiladi. 
Davlatimiz rahbarining nutqini jon qulogʻimiz 
bilan tinglar ekanmiz, koʻz oldimizda 
boʻlayotgan tarixiy oʻzgarishlar ruhidan quvonch 
hissini tuya boshlaymiz. 

Ana shu koʻtarinki kayfiyat taʼsirida tadbirdan 
chiqib, xayolimdan oʻtgan gʻujgʻon fikrlarni 
qogʻozga tiza boshladim.

Senda boʻlsa — elga oʻtar, elda 
boʻlsa — senga

...Shaharning sershovqin va tirband 
koʻchalarida bahor nafasi kezadi. Yoʻl chetidagi 
oʻrik va olchalar qiygʻos gullagan. Yomgʻirdan 
soʻng havodan togʻ nafasi keladi. Bunday 
vaqtda sayr qilish tan va ruhga quvvat beradi. 
Sayrdan soʻng yana ish tomon kelar ekanman, 
bankomat yonidagi kishi ishi bitgach, tez yurib 
oldinga oʻtdi. Besh-olti qadam narida uni yoshi 
ellikka yaqinlashgan hamrohi kutib turardi. Oʻrta 
boʻyli, bugʻdoy rang bu kishi yoʻgʻon ovozda 
yoʻldoshini soʻroqqa tutdi: 

— Bankomat ishlayaptimi, uzoq qolib 
ketdingiz? 

— Ishlayapti, naqd dollarim bor edi, 
bankomatda soʻm qilib, birdan plastik kartamga 
tushirib oldim. Uyga pul zarur ekan, kartadan 
oʻtkazib yubordim. 

— Shu bankomatlar qulay boʻlib qoldi-da, — 
dedi boyagi kishi oʻsha-oʻsha yoʻgʻon ovozda. 
Hamrohi uning gapini tasdiqladi. Soʻng ikkisi 
yana nimalarnidir gaplashib mendan olisladi. 
Ularning suhbatidan soʻng yaqin yillardagi 
oʻzgarishlar haqida oʻylab ketdim. 

Hozir bankomatdan pulni naqd qilish, 
valyutani erkin almashtirish oddiy hol. Vaholanki, 
yaqin-yaqingacha valyuta almashtirish, plastik 
kartamizdagi pulni naqdlashtirish yoki u orqali 
toʻlov qilish azob edi. Xususan, valyutaning 
qora bozor va bankda alohida narxi boʻlardi. 
Birgina hayotiy misol, mashina sotib olish 
uchun qora bozordan qimmat kursda valyuta 
olinar va avtosalonga bank belgilagan arzon 
qiymatda topshirilardi. Ana shu oradagi 
farqning oʻzi kattagina yoʻqotish hisoblanar, 
mablagʻ aylanmasidagi bu kabi sunʼiy toʻsiqlar 
oyoqqa solingan tushov edi. Shunday vaziyatda 
tadbirkorlik qilish, bir soʻmni ikki soʻmga 
aylantirish qanchalik mashaqqat ekanini soha 
odamlari yaxshi biladi. 

Oʻshanda har yili yuzlab tadbirkorlar 
bankrotlik eʼlon qilardi. Qizigʻi, yana shuncha 
miqdorda yangi tadbirkorlar paydo boʻlardi. 
Chunki bankrot boʻlgan ham, yangi ish 
boshlagan ham aslida bir kishiga tegishli, 
hujjatda rahbari oʻzgargan subyektlar edi. 
Ular shu orqali soliqdan qochar, aylanma 
mablagʻini yashirishga urinardi. Achinarlisi, 
ularga imkoniyat berish, tadbirkorga ham 
madadkor kerakligini tushunish oʻrniga sohaga 
yangi toʻsiqlar qoʻyilardi. Roʻyxatdan oʻtish 
yil sayin qiyinlashib borar, bankrotlikka qarshi 
kurashning yangi yoʻllari oʻylab topilardi. 
Oqibatda tadbirkor vaqti, quvvati va mablagʻini 
tashkilotni tugatish va yangisini tashkil etish 
uchun asos topishga sarflardi. Loʻnda qilib 
aytganda, tadbirkorning ishbilarmonligi, uquvi 
yashab qolish yoʻlini axtarishga sarf etilardi.

Tabiiyki, soliqlardan qochish va tashkilotini 
bankrotlikka tayyorlab borish uchun mablagʻ naqd 
pul shaklida aylantirilardi. Bu oʻz-oʻzidan bozorga 
taʼsir etardi. Doʻkonlarda plastik karta orqali savdo 

qilish deyarli imkonsiz edi. Tadbirkor boy boʻlsa, 
xalq farovon yashashi haqidagi hikmatning asl 
mohiyati shu yerda aniq koʻrinadi. Axir xalqimiz 
“Senda boʻlsa — elga oʻtar, elda boʻlsa — senga” 
degan maqolni shunchaki aytmagan.

Yaqin oʻtgan kunlardagi bu manzarani 
bejiz eslamadik. Prezidentimizning iftorlik 
marosimidagi nutqida oʻtgan yilning oʻzida 
koʻmakka muhtoj insonlarga 16 trillion soʻmlik 
moddiy yordam va nafaqalar berilgani, kam 
taʼminlangan oilalarga mansub 51 ming bola 
bogʻchaga joylashtirilgani, ularning 176 ming 
aʼzosiga tibbiy koʻmak koʻrsatilgani, 182 ming 
nafari esa ijtimoiy xizmatlar bilan qamrab 
olingani taʼkidlandi.

Bularning zamirida mamlakatimizda oʻtgan 
yillarda toʻyingan tadbirkorlik muhitining oʻrni 
boʻlakcha. Gap shundaki, bugun tadbirkorlarga 
yaratib berilgan sharoitlar, kerakli imtiyozlar 
natijasida yangi Oʻzbekistonda mutlaqo yangicha 
ishbilarmonlik muhiti yaratildi. 

Davomi 4-betda

Davomi 2-betda

Davomi 3-betda

Davlatimiz rahbarining “Muborak 
Ramazon oyini munosib tarzda oʻtkazish 
toʻgʻrisida”gi qarori eʼlon qilinganiga ham 
bir oy boʻlibdi. Oʻsha payt ushbu hujjatda 
xalqimiz uchun ezgulik, birdamlik, olijanoblik 
va shukrona timsoli boʻlgan qutlugʻ Ramazon 
oyini munosib kutib olish va yuqori 
saviyada oʻtkazish, diniy-maʼrifiy, madaniy 
qadriyatlarimizni asrab-avaylash hamda 
ulugʻlashga doir qator vazifalar belgilanganini 
oʻqib, barchamiz xursand boʻlganimiz ayni 
haqiqat. Binobarin, oʻtgan vaqt mobaynida 
yurtimiz boʻylab ham davlatimiz, ham 
saxovatpesha yurtdoshlarimiz tomonidan 
behisob xayru saxovat tadbirlari, savobli 
amallar bajarildi. Fazilatli oy davomida 
yurtimizdagi 9,5 mingga yaqin mahallada 
kam taʼminlangan va ehtiyojmand oilalarda 

iftorlik dasturxonlari yozilgani bu boradagi 
xayrli ishlardan bir shingil, xolos.

“Ramazon — saxovat, birdamlik 
va bagʻrikenglik oyi” shiori ostida 
oʻtkazilgan bunday xayrli marosimlar inson 
qadrini ulugʻlash, pok maqsadli barcha 
yurtdoshlarimizni yanada birlashtirishga 
xizmat qilmoqda.

Zero, Prezidentimiz alohida taʼkidlab 
oʻtganidek, “...Chindan ham, bu hayot 
aynan ezgulik va yaxshilik tufayli doimo 
yorugʻ va bardavomdir”.

Quyida bir guruh yurtdoshlarimizning 
davlatimiz rahbarining ushbu iftorlik 
marosimidagi nutqiga doir fikr-mulohazalari 
bilan tanishasiz.

HAYOT EZGULIK, 
YAXSHILIK TUFAYLI 

YORUG‘ VA BARDAVOMDIR

Ota-bobolarimiz Ramazonni chinakam yaxshilik oyi deyishadi. Zero, 
ushbu oyda mehr-oqibat, xayru saxovat yanada ziyoda boʻladi. Shu yil 25-
mart kuni davlatimiz rahbari ishtirokida oʻtkazilgan iftorlik marosimida 
ham ayni jihatlar yodga olinib, ushbu sharofatli oyda goʻzal diyorimizda 

mana shunday fayzli marosimni el-yurtimiz bilan birgalikda oʻtkazish 
nasib etgani uchun Alloh taologa behisob shukronalar aytildi.

Mamlakatimizda jami 184 ming 
kilometrdan ziyod avtomobil yoʻli 
bor. Tahlillarga koʻra, xalqaro 
ahamiyatga ega yoʻllarimizning 25 
foizi katta yuklamada ishlayapti. 
Masalan, kuniga 32 ming avtomobilga 
moʻljallangan “Toshkent — 
Samarqand” yoʻlida 45 mingta 
transport qatnayapti. Tirbandlik 
sababli baʼzan bunga 6 soatgacha vaqt 
ketyapti. 2030-yilga borib, harakat 
jadalligi 80 mingdan oshishi mumkin.

Oʻzbekiston Prezidentining 2023-
yil 10-oktabrdagi qarorida zamonaviy 
avtomobil yoʻllarini tashkil etish 
istiqbollari belgilangan edi. Bundan 
koʻzlangan asosiy maqsad, birinchi 
navbatda, aholiga qulayliklar 
yaratish, milliy iqtisodiyotda logistika 
zanjirlarini mustahkamlashdir.

Mazkur qarorga muvofiq, 
Toshkentdan Samarqandga va 
Andijonga eltuvchi muqobil yoʻllar 
qurish ustida ish olib borilmoqda. 
Jumladan, Jahon banki ishtirokida 
“Toshkent — Andijon” yoʻli 
loyihalashtirildi. Yanvarda uni qurish 
boʻyicha xalqaro tender eʼlon qilindi. 
Qisqa vaqtda unga 30 dan ortiq nufuzli 
xorijiy kompaniyalar qiziqish bildirdi.

Umumiy uzunligi 314 kilometr 
boʻlgan bu tezyurar magistral 
 foydalanishga topshirilishi natijasida 
Toshkent bilan Andijon orasidagi 

qatnov vaqti 5 soatdan 3 soatgacha 
qisqaradi. Shuningdek, bu yalpi 
ichki mahsulotni 2,6 foizga oshirib, 
avtohalokatlarni 40 foizga kamaytirish 
imkonini beradi.

Yana bir loyiha Toshkent bilan 
Samarqandni bogʻlovchi qoʻshimcha 
yoʻl qurishga qaratilgan. Xorijiy 
mutaxassislar ishtirokida uning 
texnik-iqtisodiy asoslari ishlab 
chiqilgan. Bu yangi yoʻlning 
uzunligi 300 kilometr atrofida 
boʻladi. Uning natijasida Toshkent 
bilan Samarqand oʻrtasida qatnov 
vaqti 4,5 soatdan 2,5 soatgacha 
qisqaradi. Hozirgi mavjud yoʻlda 
tirbandlik ancha kamayadi.

Umuman, bu yangi yoʻllar barcha 
zamonaviy talablarga javob beradigan, 
muqobil va qulay boʻladi. Ularda 
haydovchi va yoʻlovchilar uchun turli 
pullik xizmatlar yoʻlga qoʻyiladi. 
Bunyodkorlik jarayonida mahalliy 
qurilish korxonalari ham qatnashishi 
mumkin boʻladi.

Transport vaziri mazkur loyihalar 
holati boʻyicha taqdimot qildi. 
Geodeziya ishlarini jadallashtirib, 
yoʻllar hududini tayyorlash, qurilishga 
mablagʻ va pudratchilarni jalb qilish 
masalalari koʻrib chiqildi.

 OʻzA

Davlatimiz rahbariga avtomobil 
yoʻllari qurish loyihalarining borishi toʻgʻrisida 

axborot berildi.

ISHONCH,  JO‘SHQIN  
QUDRAT  IZDIHOMI

Videoselektor yigʻilishida markaziy 
studiyadan Oʻzbekiston Respublikasi Oliy 
Majlisi Senati raisi Tanzila  Norboyeva, 
Oʻzbekiston Respublikasi Bosh vaziri 
oʻrinbosari — Oila va xotin-qizlar 
qoʻmitasi raisi Zulayho Mahkamova, 
vazirlik va idoralar rahbarlari,  Oʻzbekiston 

mahallalari uyushmasi, Oʻzbekiston kasaba 
uyushmalari federatsiyasi va tarmoq 
kasaba uyushmalari respublika kengashlari 
mutasaddilari qatnashdi.

2025-yil 27-mart, 62-son JARAYON2 YANGI O‘ZBEKISTON

Ramazon – saxovat, birdamlik va bag‘rikenglik oyi

Boshlanishi 1-betda

Uzunligi 26 metrli yoʻlovchi vagonlari 
qulay va keng kupeli yotoq joyga ega. Har 
bir kupe havo haroratini nazorat qiluvchi 
alohida qurilmalar bilan jihozlangan. 
Shuningdek, zamonaviy elektr choynak, mobil 
telefonni quvvatlash moslamasi, yoʻlovchilar 
xotirjamligini taʼminlash uchun videokuzatuv 
moslamalari mavjud. 

Bu hali hammasi emas. Zavodda, 

Bu orada qator davlatlar rahbarlari 
bilan muloqotda boʻldi, delegatsiyalarni 
qabul qildi, xalqaro tashkilotlar vakillari 
bilan uchrashdi. Mamlakatimizning 
qator soha va tarmoqlarini rivojlantirish 
boʻyicha yigʻilishlar oʻtkazdi. Qolaversa, 
oldinda kutilayotgan bundan ham muhim 
uchrashuvlarga tayyorgarlik koʻrilmoqda.

Endi tasavvur qiling: Prezidentimiz mana 
shunday tigʻiz ish rejimiga qaramay, 25-mart 
kuni iftorlik marosimida ishtirok etib, nutq 
soʻzladi.

Davlatimiz rahbari mamlakatimizda hukm 
surayotgan tinchlik va barqarorlik — bizning 
eng katta boyligimiz, deya alohida qayd etdi. 
Bu nimadan  dalolat  beradi? Albatta, tinchlik, 
xotirjamlik va hamjihatlik hukm  surgan 
joyda hech kim, hech qachon xor boʻlmaydi. 

Shunday ulugʻ ayyom kunlariga 
yetkazganiga shukr. Koʻp olisda emas, aynan 
bizning bolaligimiz oʻtgan davrlarga eʼtibor 
qaratadigan boʻlsak, kishida achinish hissi 
paydo boʻlishi shubhasiz. Yoshim yetmishga 
yaqinlashib qoldi. U paytlari inson qadri 
degan tushunchaning oʻzi boʻlmagan, desam 
adashmagan boʻlaman. Ayniqsa, qishloq 
xoʻjaligi sohasi koʻpchiligimizning baxtli va 
nurafshon kunlarimizni oʻgʻirlagan. Paxta 
dalasi, yoshmi, qarimi, bayram yoki yaxshi 
kunmi, farqlamasdi, soʻrab oʻtirmasdi. 
Hayotimizda faqatgina ish, mehnat bor 
edi, nazarimda. Insoniylikdan, qadrdan gap 
ochsangiz, yo yalqovga chiqardingiz, yo xoin 
boʻlardingiz.

Ortda qolgani rost boʻlsin. Mana, inson oʻzi 
istagandek hayot kechirishi mumkin ekan-ku! 
Aslida, bugun har bir oʻtgan vaqtning qadriga 
yetishimiz kerak.

Davlatimiz rahbari boshchiligida 25-mart 
kuni butun mamlakatimiz boʻylab oʻtkazilgan 
iftorlikda faxriylar, yoshi ulugʻ keksalar, turli 
millat vakillari, mehmonlar ishtirok etdi.

Koʻp qatori men ham qatnashdim. 
Barchamizning koʻnglimiz shodlandi. 
Yaratganga iltijo qilib, elimizga tinchlik, 
farovonlik tiladik. Bilsangiz, buning zamirida 
inson qadri yuksalishi, mehr va oqibat, tinchlik, 
barqarorlik degan bebaho neʼmat yotibdi. 
Albatta, Ramazon oyida xalqimizga xos odat bor, 
bu xayr-saxovat hisoblanadi. Shunday barokatli 

HAYOT  EZGULIK,  YAXSHILIK  TUFAYLI 
YORUG‘  VA BARDAVOMDIR

Ramazon musulmon olamida eng muborak 
va fazilatli oylardan biri hisoblanadi. 
Muqaddas kitobimiz — Qurʼoni karim ham 
ushbu oyda nozil qilingan. Ramazon oyida 
Yaratganning rahmat va magʻfirati yogʻiladi, 
ibodatlar qabul, duolar ijobat, xayrli amallarga 
behisob savoblar yoziladi. Shuning uchun 
barcha ushbu oyda savobli ishlar qilishga 
oshiqadi.

Ramazon oyining eng xayrli tadbirlaridan 
biri roʻzador kishilarga beriladigan 
iftorlikdir.

Davlatimiz rahbari tashabbusi bilan 
muborak Ramazon oyida  mamlakatimizdagi 
nuroniy oqsoqollar, mehnat faxriylari, 
ziyolilar, turli din, millat va konfessiyalar 
vakillari ishtirokida iftorlik oʻtkazish anʼanaga 
aylanib boryapti. Hech shubhasiz, mana 
shunday tadbirlar koʻpmillatli xalqimizni 
bir-biri bilan yanada yaqinlashadi, oʻzaro 
mehr-oqibatni ziyoda qiladi. Ahamiyatlisi, 
davlatimiz rahbari iftorlik marosimida 
shaxsan ishtirok etdi.

Jumladan, joylarda kam taʼminlangan va 
boquvchisi yoʻq oilalar, nogironligi boʻlgan 
kishilar, yolgʻiz keksalar holidan xabar olinib, 
iftorlik tadbirlari tashkil etilayotgani, koʻplab 
oilalarga iftorlik tadbiri uchun turli oziq-
ovqat mahsulotlari yetkazib berilayotgani 
xalqimizning naqadar saxovatpeshaligini 
koʻrsatadi.

Kuni kecha yurtimiz boʻylab tashkil 
etilgan iftorlik tadbirida ham Qurʼoni karim 
oyatlari tilovat qilinib, dunyoga tinchlik, 
mamlakatimizga obodlik, xayrli islohotlarga 
bardavomlik, oilalarga osuda, farovon hayot, 
fayzu barokat tilab, duoga qoʻl ochildi.

Tadbirda davlatimiz rahbari yurtimiz 
hojilarining ham koʻplab xayrli ishlarda 

Ramazon — odamlar 
uchun hidoyat manbayi. 
Yaxshilik, mehr-muruvvat, 
saxovat, jismoniy va ruhiy 
poklanish oyi. Fazilatlarga 
boy muddat. Shuning uchun 
ham insonlar ezgu amallar 
qilishga oshiqadi. Oʻzaro 
birdamlikka intiladi.

Bu oyda tutilgan roʻza, albatta, savobli 
ishlar bilan yashashga oʻrgatish barobarida 
rahm-shafqat, sabr-bardosh, bagʻrikenglik 
tuygʻularini ham tarbiyalaydi.

Shu oʻrinda Ramazon oyida 
Prezidentimizning Fransiyaga davlat tashrifi 
toʻgʻrisida ozgina toʻxtalib oʻtsam. Xususan, 
Prezident Emmanuel Makron davlatimiz 

FAZILATLI OYDA

 QILINGAN DUOLAR IJOBATI

TINCHLIK BERGAN NE’MAT

ILM-U MA’RIFAT JAMIYAT TAYANCHI

XAYRLI ISHLARDA SHAXSIY 

NAMUNA USTUVOR

HAMJIHATLIK VA 

OSOYISHTALIGIMIZ 

NISHONASI

Shuhrat RIZAYEV,
Madaniyat vazirligi huzuridagi
Kinematografiya agentligi 
direktori

rahbarini Fransiyaning eng yuksak davlat 
mukofoti — Faxriy legion ordeni bilan 
taqdirlagani tashrifning eng kutilmagan 
voqeasi boʻldi.

Bu ordenning berilishi alohida 
xizmatlarning davlat darajasida eʼtirof etilishi 
va shon-sharafning eng yuqori belgisidir. 
Taʼsis etilganidan buyon xalqaro darajada 
yuksak nufuz va obroʻ-eʼtiborga ega shaxslar 
bu mukofotga munosib koʻrib kelingan.

Mazkur orden hozirgacha Fransiya 
va dun yodagi eng nufuzli mukofotlardan 
biri boʻlib qolmoqda. Davlatimiz rahbari 
sharafiga Yelisey saroyida uyushtirilgan 
davlat qabul marosimida yuqori martabali 
mehmon hurmati uchun Fransiya Prezidenti 
Emmanuel Makron oʻzbek tilida soʻzlagani 
tahsinga sazovor. Fransiyadek qudratli davlat 
rahbarining oʻzbek tilida lutf qilishi dunyo 
jamoatchiligini hayratlantirdi.

Kuni kecha yozilgan iftorlik dasturxonida 
barcha millat va elat vakillari jam boʻldi. Bu 
ham, oʻz navbatida, Oʻzbekiston bagʻrikeng, 

mehmondoʻst mamlakat ekanining bir 
namunasidir.

Prezidentimiz xalqimizni 
hamisha hamjihat 
boʻlishga, birlashib 
yashash va mehnat qilishga 
daʼvat etadi. Iftorlikda 
qatnashgan yurtdoshlarimiz 
mamlakatimizdagi 
tinchlik, osudalik, obodlik 
va farovonlik bardavom 
boʻlishini tilab duolar qildi.

Qadr kechasi arafasida boʻlgan ushbu 
tadbirda qilgan duolarimizni Yaratgan Oʻzi 
ijobat qilsin.

Bunday yurtga baraka yogʻiladi, inson tom 
maʼnoda qadr topadi.

Ramazon oyida ado 
etiladigan solih amallar 
evaziga moʻmin-
musulmonlar koʻpdan koʻp 
ajr-savobga ega boʻladi. 
Chunki tabarruk oyda 
Alloh taoloning rahmatu 
magʻfirati har qachongidan-
da koʻproq tushadi.

Yurtdoshlarimiz Prezidentimizning 
“Muborak Ramazon oyini munosib tarzda 
oʻtkazish toʻgʻrisida”gi qarori asosida 
xalqimiz uchun ezgulik, mehr-oqibat va 

shukronalik timsoli boʻlgan qutlugʻ oyni 
qator tegishli tashkilotlar bilan birgalikda 
hududlarda milliy anʼana va qadriyatlarga 
hamohang tarzda munosib oʻtkazmoqda. 
Davlat va jamoat tashkilotlari, koʻplab 
saxovatpesha insonlar ijtimoiy himoyaga 
muhtoj aholi vakillari holidan xabar olib, 
xayru saxovat, insonparvarlikning yuksak 
namunasini koʻrsatyapti.

Qayd etilganidek, bugun mamlakatimizda 
“Inson qadri uchun, inson baxti uchun” degan 
ezgu gʻoya hamma ishda asosiy dasturga 
aylanmoqda. Fuqarolarning huquqlari, 
vijdon erkinligi taʼminlanayotgani Ramazon 
oyida yanada yaqqol namoyon boʻlyapti. 
Muqaddas dinimiz buyurgan xayrli amallar 
— ahillik va hamjihatlik, mehr-saxovat, 
sabru qanoat, axloq-odob, ilmu maʼrifat 

fazilatlari jamiyatimizda tobora mustahkam 
qaror topyapti.

Eng asosiysi, bugun azaldan tarixiy, 
anʼanaviy doʻstlik rishtalari, din 
mushtarakligi, urf-odat va madaniy 
qadriyatlarning oʻxshashligi kabi 
umumiy jihatlar bogʻlab turgan qoʻshni 
mamlakatlar bilan chegaralarimiz 
ochiq, qardosh va birodarlarimiz bilan 
doʻstona munosabatlarimiz kundan kun 
yaxshilanmoqda. Zero, doʻstlik insonlarni, 
shu bilan birga, davlatlarni ham bir-biriga 
bogʻlaydigan, doimo ezgulikka chorlaydigan 
buyuk fazilat. 

Taʼkidlash joizki, saxovat, birdamlik va 
bagʻrikenglik oyida ehtiyojmandlar, ilm-
maʼrifat yoʻlida izlanayotgan yoshlarni har 
jihatdan qoʻllab-quvvatlash, oila rishtalarini 
mustahkamlash kabi xayrli ishlar amalga 
oshirildi. Shuningdek, mahallalarda oʻzaro 
tushunish va ishonch muhitini kuchaytirish, 
hurmat va mehr-oqibat qadriyatlarini 
tarannum etish, atrof-muhitni asrab-
avaylash, muqaddas qadamjo, ziyoratgoh 
va qabristonlarni obodonlashtirish, koʻchat 
ekishdek dinimiz ham, anʼanalarimiz ham 
yoqlaydigan ishlar qilinayotgani barchamizni 
xursand qildi.

Ilohim, vatanimiz yanada 
obod, xalqimiz hayoti 
bundan-da farovon, 
yurtimizda hukm 
surayotgan tinchlik-
osoyishtalik, hamjihatlik 
muhiti barqaror boʻlsin.

kunlarda kam taʼminlangan, ijtimoiy himoyaga 
muhtoj kishilarga yordam berish, bemorlar 
holidan xabar olish azaliy urflarimizdan. Shu 
kunlarda bu ishlarga alohida eʼtibor qaratilishi 
ham bejiz emas.

Yana bir bor taʼkidlashni istardimki, 
mana shunday ulugʻ ayyomlarning oʻtishi 
osoyishtalikning bir koʻrinishidir. Dunyo 
qalqib, oʻzga yurtlarda koʻplab insonlar 
tinch va osuda joy istab yurgan bir paytda 
bugun yurtdoshlarimizning uyida toʻy, mehr-
saxovat tadbirlari oʻtmoqda. Buning uchun 
faqat va faqat shukrona aytishimiz kerak. 
Sababi mana shu shukronaligimiz zamirida 
orzularimiz ushalyapti, farzandlarimiz 
kamolga yetmoqda. Yurtimiz istiqboli 
porlamoqda.

Ilohim, yurtimiz jamoliga koʻz tegmasin. 
Yaxshi kunlar doim hamrohimiz boʻlsin. Har 
bir neʼmatning qadriga yetsak, qaddimiz yanada 
yuksalaveradi.

“YANGI O‘ZBEKISTON” NOMLI VAGONLAR

ISHLAB CHIQARISH YO‘LGA QO‘YILDI

Prezidentimiz oʻtgan yili 19-mart kuni “Toshkent yoʻlovchi vagonlarini 
qurish va taʼmirlash zavodi” aksiyadorlik jamiyatiga tashrifi davomida yangi 
vagon ishlab chiqarish boʻyicha topshiriq bergan edi. Shundan kelib chiqib, 
bu yerda “Yangi Oʻzbekiston” nomli zamonaviy dizaynga ega yoʻlovchi 
vagonlarini ishlab chiqarish yoʻlga qoʻyildi.

 shuningdek, 12 ta vagondan iborat yangi 
“dizel poyezd” qisqa muddatda oʻzlashtirilib, 
Toshkent — Buxoro — Toshkent yoʻnalishi 
boʻyicha qatnovga qoʻyildi. Ushbu poyezd 2 ta 
VIP, 4 ta biznes, 4 ta ekonom klassdagi vagon, 
1 ta restoran vagon hamda tarkibni quvvatlash 
uchun 1 ta dizel vagonidan tashkil topgan.

— Mazkur poyezdda koʻplab qulayliklar 
mavjud, — deydi “Toshkent yoʻlovchi 

vagonlarini qurish va taʼmirlash zavodi” 
aksiyadorlik jamiyatining ishlab chiqarish 
boʻyicha direktori B.Eshmurodov. — Masalan, 
yoz va qish oylarida sovitish hamda isitish 
tizimi uzluksiz ishlaydi. Poyezd boshqa 
yoʻlovchi vagonlarida mavjud boʻlmagan 
texnologik imkoniyatlarga ham ega. Ishlab 
chiqarilayotgan yoʻlovchi vagonlari qoʻshni 
davlatlarga ham sotilmoqda. 

Zavodda oʻtgan yili 35 ta yoʻlovchi 
vagoni ishlab chiqarilgan boʻlsa, joriy yilda 
bu koʻrsatkichni 70 taga yetkazish koʻzda 
tutilgan. Kelgusida ular soni yiliga 100 taga 
yetkaziladi.

Rustam HAYDAROV,
jurnalist

Mehmonxon JABBOROV,
Jizzax viloyati 
bosh imom-xatibi

25-mart kuni respublikamiz boʻylab 
oʻtkazilgan iftorlik oldidan Prezidentimiz 
yana bir bor barcha yurtdoshlarimizni 
muborak Ramazon oyi bilan tabrikladi, 
biz — din vakillari oldiga farzandlarimizni 
ilm-maʼrifatga targʻib etish, yot gʻoyalar 
taʼsiridan saqlash borasida aniq vazifalar 
qoʻydi. 

Darhaqiqat, ilm dunyo va oxirat najoti 
hisoblanadi. Muqaddas Qurʼoni karimning ilk 
nozil boʻlgan oyati ham “Iqro!” (“Oʻqi!”) deb 
boshlangan. 

Farzandlarimiz ilm-maʼrifatli, zamonaviy 
kasb-hunarlarning yetuk mutaxassisi boʻlishi 
uchun barcha shart-sharoitlarni yaratib bersak, 
ularning ongida, avvalo, ona yurtiga, oilasiga 
nisbatan mehr tuygʻularini shakllantirsak, 
islom dinining haqiqiy mazmun-mohiyatini 
tushuntirsak, ular kelajakda, albatta, vatanimiz 
koriga yaraydigan barkamol insonlar boʻlib 
voyaga yetadi va turli yot gʻoyalar taʼsiridan 
saqlanadi.

Dunyoning turli mintaqalarida oʻzaro 
kelishmovchiliklar, urushlar, diniy 
radikalizm avj olmoqda. Mana shunday 
notinch, tahlikali zamonda yoshlarimiz 
ongi va shuurini egallashga qaratilgan turli 
xavf-xatarlardan saqlash, ularni ilm olishga, 
toʻgʻri yoʻlga undashning muhim ahamiyati 
bor.

Duoda gap koʻp. Duolar qabul 
boʻladigan kunlarda turibmiz. Ramazon 
oyi sharofati bilan yurtimizning koʻplab 
masjidlarida, jumladan, Jizzax viloyatidagi 
117 ta masjidda xatmi Qurʼon oʻtkazilyapti. 
Har kuni xatmonalarda, iftorliklarda 
mamlakatimizning tinchlik-osoyishtaligi, 
ravnaqi, obodligi, xalqimiz dasturxoni 
farovonligi bardavom boʻlishini soʻrab 
duolar qilinmoqda.

Iloho, duolarimiz ijobat boʻlib, aziz 
yurtimiz doimo tinch, osmonimiz musaffo 
boʻlsin!

Fayzli va barokatli Ramazon oyida millatlar va 
dinlararo totuvlik, ahillik va hamjihatlik, mehr-muruvvat, koʻmakka 

muhtoj, nogironligi boʻlgan hamda ehtiyojmand insonlarni har 
tomonlama qoʻllab-quvvatlashdek ezgu fazilatlarimiz yanada keng 

namoyon boʻlmoqda.

Manzura VALIYEVA,
Shayxontohur tumanidagi 
“Yangiobod” mahalla fuqarolar 
yigʻini raisi

shaxsiy namuna koʻrsatib, oʻrnak boʻlayotgani 
barchamizni xursand qilayotgani haqida 
gapirib, bunday savobli ishlar uchun ularga 
chin koʻngildan tashakkur aytamiz, degan 
soʻzlarini bevosita tinglab, mahallamizdagi 
fidoyi insonlar koʻz oldimdan oʻtdi. 

Hududimizda 20 nafardan ortiq hoji bor. 
Ular har ishda bizga koʻmakchi boʻlyapti. 
Yoshlar bilan maʼrifiy uchrashuvlar tashkil 
etish, tarbiyaviy ishlar olib borish kabi 
rejalarimizni hojilarimizsiz tasavvur 
etolmaymiz. Aynan ularning tashabbusi 
bilan kam taʼminlangan, boquvchisini 
yoʻqotgan, ehtiyojmand oilalarga muntazam 
moddiy yordam koʻrsatib kelinadi. Ular 
oʻsib kelayotgan yosh avlod vatanparvar, 
maʼnaviyatli, maʼrifatli, ota-onasiga, yurtiga 
xizmat qiladigan sodiq, solih farzandlar 
boʻlishi uchun oʻz hissasini qoʻshishga bel 
bogʻlagan. 

Navroʻz bayrami arafasida mahallamiz 
ahli bilan tashkillashtirilgan koʻchat ekish 
tadbirida yoshlar qatori nuroniylarimiz ham 
gʻayrat koʻrsatdi. “Yashil makon” umummilliy 
loyihasiga hissa qoʻshishni oʻziga burch deb 
bilgan hojilarimiz ishtirokida mahallamiz 
hududiga koʻplab daraxt va gul koʻchatlari 
ekildi, masjid va qabriston atroflari obod 
qilindi.

Darhaqiqat ,  farzandlar imizni  i lm-
maʼrifatga targʻib etish, yot gʻoyalar taʼsiridan 
saqlash borasida imom-xatiblarimiz, koʻpni 
koʻrgan otaxon va onaxonlarimiz, mahalla 
faollari, hojilarimizning oʻrni beqiyos. 
Ayniqsa, tabarruk joylarda ziyoratda boʻlgan 
vatandoshlarimiz ibratli fazilatlari, jamiyat 
hayotidagi faol ishtiroki bilan barchamizga 
namuna boʻlmoqda. 

Polvon TOʻLIYEV,
“Nuroniy” jamgʻarmasi 
Qarshi tumani boʻlimi raisi

Davlatimiz rahbari Prezidentlik lavozimiga kirishgan ilk kunlardan boshlab 
jonajon vatanimizning barqaror taraqqiyoti, rivojlangan mamlakatlar qatoridan 
oʻrin egallashi, yurtdoshlarimizning farovonligini oshirish, bugungi kunidan 
roziligiga erishish kabi olijanob maqsadlar yoʻlida juda tigʻiz ish rejimida faoliyat 
yuritmoqda. Keyingi ikki-uch haftani olaylik: davlatimiz rahbari Fransiyaga davlat 
tashrifi bilan bordi, Toshkent shahridagi qurilish va obodonlashtirish ishlari bilan 
tanishdi, keyin Samarqandda boʻldi.

Jamila SHERMUHAMMEDOVA,
Xalq deputatlari Toshkent shahar kengashi deputati 

Xushxabar

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!



www.yuz.uz yuz.uznews yuz_official yuz.uz_news yuz.uz

2025-yil 27-mart, 62-sonDAVR NAFASIYANGI O‘ZBEKISTON 3
Ortga qaytmas islohotlar

Bugungi tadbirkor kechagi 
tadbirkor emas

Prezidentimiz Shavkat Mirziyoyev joriy yil 
19-mart kuni kichik va oʻrta biznes vakillari bilan 
uchrashuv oʻtkazdi. Ushbu uchrashuv kichik va 
oʻrta biznes vakillari uchun yangi davrni boshlab 
berdi. Ana shu uchrashuv chogʻida koʻplab 
tadbirkorlarimiz davlat rahbariga tashabbus va 
takliflarini aytdi. Oʻz oʻrnida ularning joʻyali 
takliflari qoʻllab-quvvatlandi. Masʼullarga zarur 
koʻrsatma va topshiriqlar berildi. 

Tub islohotlar sabab yangi Oʻzbekiston 
tadbirkorlari sohada yetakchi boʻlish, jahon 
bozoridan mustahkam oʻrin olish haqida 
oʻylaydigan ishbilarmonlarga aylandi. 
Ularning dunyoqarashi, ish tutumi ham tubdan 
oʻzgardi. Chunki ularda ertangi kunga boʻlgan 
mustahkam ishonch bor. Bu ishonch anʼanaga 
aylangan uchrashuv, davlat rahbari va tadbirkor 
oʻrtasidagi ochiq muloqotlar doirasida tobora 
mustahkamlanib bormoqda. Bunday muloqotlar 
sohadagi muammolarni aniqlash, masalalarga 
yechim berishda muhim faktor boʻlib xizmat 
qilyapti. 

Axir asl holatni oʻsha sohaning egalari yaxshi 
biladi. Ular kamchiliklarni ham, yutuqlarni ham 
keltirib chiqarayotgan omillarni tahlil eta oladi. 
Shunga qarab, qanday reja qilish kerakligini ham 
biladi. Shu bois, Prezidentimiz tadbirkorlarni 
shaxsan oʻzi tinglayapti. Masalalar yechimi 
uchun zamin yaratib bermoqda. Buning 
natijasi ham quvonarli, albatta. Xususan, joriy 
yildan kichik biznesga 300 million soʻmgacha 
kredit berila boshlandi. Endi oxirgi bir yilda 
yiriklashib, kichik yoki oʻrta korxonaga 
aylangan tadbirkorlarga shuning 150 million 
soʻmi garovsiz beriladi. Shuningdek, oilaviy 
tadbirkorlar ham 50 million soʻmgacha garovsiz 
kredit olishi mumkin boʻladi.

Biznesni moliyalashtirishda muqobil manba 
sifatida venchur fondlar ommalashmoqda. Besh 
yilda ular ishtirokida 145 million dollarlik 53 ta 
startap loyiha amalga oshirilgan.

Buni kengaytirish maqsadida davlat banklari 
tomonidan yana 3 ta venchur kompaniya 
ochilib, 50 million dollar fond shakllantirildi. 
Xorijdan ham yana 50 million dollar jalb 
qilinadi. Bu biznesni boshlayotgan tadbirkorlar 
uchun qoʻshimcha imkoniyat degani. Muhimi, 
bunday loyihalar iqtisodiyotga yangi yoʻnalish, 
texnologiya, innovatsiya va yuqori qoʻshilgan 
qiymat olib kiradi.

Yaqin-yaqingacha bunday raqam va 
imkoniyatlar haqida xayol qilish ham mushkul 
edi. Oʻzgarishlar sabab yangi Oʻzbekiston 
ishbilarmonlari xalqaro miqyosda oʻz oʻrni va 
bozoriga ega boʻlib bormoqda. Birgina misol, 
Prezident bilan muloqotda “Tass Vision” 
kompaniyasi rahbari Shahzod Umrzoqov oʻz 

faoliyati haqida soʻzlab, keyingi yillardagi 
oʻzgarishlar dinamikasini koʻrsatib berdi. 

— Maktab, litseyda oʻqib yurgan paytlarim 
dadam ishlaydigan avtobazada chiptachi 
boʻlganman. Hozirgi kunda esa sunʼiy 
intellektga asoslangan kompaniya rahbariman, 
— deydi yosh tadbirkor  Shahzod  Umrzoqov. 

— Besh yil ichida biz 7 ta mamlakatda xizmat 
koʻrsatish darajasiga erishdik. Eʼtiborli jihati, 
qamrovimiz faqatgina MDH mamlakatlari emas, 
balki Mongoliya, Turkiya, BAAda ham faoliyat 
yuritamiz.

Yosh tadbirkorning taʼkidlashicha, u asos 
solgan kompaniya sunʼiy intellekt asosida 
chakana savdoni oshirishga yordam berar 
ekan. Kompaniya shu kungacha 130 ta yirik 
chakana savdo kompaniyasi bilan hamkorlikni 
yoʻlga qoʻygan. 1700 dan ortiq doʻkonlarga 
maxsus dastur oʻrnatib bergan. Ushbu dastur 
xaridorlarning qiziqishi, savdo jarayonini 
kamera yordamida oʻrganib, marketingni tahlil 
qilib beradi.

Kompaniya dasturi orqali 2022-yilda milliy 
venchur fonddan 150 ming dollar investitsiya 
olgan. Kechagina chiptachi boʻlib yurgan 
yigitning kompaniyasini 2024-yilda xalqaro 
venchur fondlar 7 million dollarga baholagan. 
Bu “Tass Vision” 2-yil ichida milliy venchur 
fond bahosini 7 barobar oshirgan degani. 
Endi yosh tadbirkor ish koʻlamini yanada 
kengaytirish, eksport hajmini oshirish borasida 
izlanish olib bormoqda. Islohotlarning samarasi 
mana shunday aniq raqamlar orqali boʻy koʻrsata 
boshlagani quvonarli. Bunday hayotiy misollar 
yangi Oʻzbekistonda tadbirkorlik sohasidagi 
keskin oʻsish va oʻzgarishning bir qancha 
muhim jihatlarini oʻrtaga chiqaradi. 

Birinchidan, tadbirkorlarda islohotlarga, 
ertangi kunga kuchli ishonch paydo boʻldi. 
Endi ular qanday yashab qolish haqida emas, 
dunyo bozoridan oʻrin olish, xorijiy hamkorlarni 
koʻpaytirish choralari haqida oʻylamoqda.  

Ikkinchidan, tadbirkorlik qilish uchun 
katta miqdordagi kreditlar olish osonlashdi. 
Ayni paytda bunday mablagʻlarni oʻzlashtirib, 
faoliyatini kengaytirishdan choʻchimaydigan 
ishbilarmonlar safi keskin oshdi. 

Uchinchidan, eng muhim faktor — 
tadbirkorlarning dunyoqarashi oʻzgardi. Ular 
endi mahsulotni bir joydan olib, boshqa yerda 
sotadigan tujjor emas. Balki mahsulot ishlab 
chiqarib, xomashyoni mahalliylashtirish haqida 
izlanish olib, borayotgan tom maʼnodagi 
ishbilarmonlardir. 

Oʻzgarishlar hayotiyligi
Darhaqiqat, bugun tadbirkorlarning dun-

yoqarashi butunlay oʻzgargan. Shu oʻrinda haqli 
savol tugʻiladi, bunga qanday erishdik? 

Yangi Oʻzbekiston qisqa vaqtda oddiy 
va murakkab yoʻlni bosib oʻtdi. Oddiyligi 
shundaki, tadbirkorlar uchun hamma biladigan 
toʻsiqlarni yoʻqotish kerak edi. Buning uchun 
roʻyxatdan oʻtishni oson va shaffof qilish, soliq 
tizimini isloh etish, bojxona, xorijiy korxonalar 
bilan valyuta almashishni soddalashtirish, 
kredit olish va faoliyatni moliyalashtirish 
kabi yoʻnalishlarda tub islohotlarga zarurat 
bor edi. Murakkabligi mazkur islohotlarni 
amalda bajarish, masʼullar va tadbirkorlar 
dunyoqarashini oʻzgartira olish, ularni 
yangilanishga ishontirish edi. 

Inson dunyoqarashini oʻzgartirib,  jamiyatda 
ishonch uygʻotishday mashaqqatli yumush yoʻq. 
Shu bois, Amir Temur bobomiz “Saltanat toʻnini 
kiygach, tanimdan halovat ketdi”, degan edi. 
Yangi Oʻzbekiston qisqa vaqtda mana shunday 
mashaqqatli yoʻlni mardona bosib oʻtdi. Natija 
esa quvonarli! 

Jamiyatda tadbirkorlar tinch, erkin va 
farovon hayotimiz garovidir, degan qatʼiy 
qarash shakllandi. Ayni paytda tadbirkor — elga 
madadkor degan ulkan masʼuliyatni zimmasiga 
olgan shaxslarga imkoniyatlar, qoʻllab-
quvvatlashning qonuniy asoslari yaratildi. 

Muhimi, har bir oʻzgarish hayotiyligi bilan 
insonlar qalbida ishonch uygʻotdi. Dastlab 
valyuta almashtirish osonlashdi. Ochiq 
bozor tamoyillaridan kelib chiqib, banklar 
xorij valyutasining oʻzbek soʻmiga nisbatan 

qiymatini mustaqil belgilaydigan boʻldi. Bular 
tadbirkorlarga ilk imkoniyatlar edi. Shundan 
soʻng bojxona, soliq, xorij mablagʻlarini xususiy 
sektorga jalb etish, xususiylashtirish kabi 
yoʻnalishlarda tub oʻzgarishlar qilindi. 

Oddiy misol, koʻpgina doʻkonlar, ayniqsa, 
qishloq joylarda noqonuniy faoliyat yuritardi. 

Bundan oʻsha hududdagi masʼullar xabardor 
edi. Mahalla, tuman hokimligi tadbirkorlar 
roʻyxatiga oʻsha noqonuniy doʻkonlarni ham 
kiritardi. Turli bayramlar, tadbirlarda ular 
oʻziga xos “soliq”qa tortilib, homiylikka jalb 
etilardi. Shaharlardagi ayrim kichik ishlab 
chiqarish sexlari ham shu “qoida” asosida 
faoliyat koʻrsatardi. Oʻzgarishlar sabab ushbu 
tadbirkorlar qonuniy faoliyat yuritishga oʻtdi. 

Jurnalist sifatida yaxshi bilaman, 
islohotlarning dastlabki yillarida “yashirin 
iqtisodiyot”ning mamlakat va xalq 
manfaatlariga zarari haqida juda koʻp 
targʻibot ishlari olib borildi. Xususan, “Yangi 
Oʻzbekiston” gazetasida ham ustoz jurnalistlar, 
iqtidorli yoshlar va iqtisod sohasining yetakchi 
mutaxassislari koʻplab chiqishlar qildi. Bugun 
oʻzbek matbuotida bu mavzuga ehtiyoj deyarli 
yoʻq. 

Matbuot — jamiyat koʻzgusi. Bugun 
matbuotimizda dunyo iqtisodiyotidagi dolzarb 
masalalar asosiy mavzu boʻlib turibdi. Bular 
“yashil iqtisodiyot”ga jadal oʻtish, sunʼiy 
intellektni sohada tatbiq etish va undan samarali 
foydalanish kabi jihatlardir. “Yashil iqtisodiyot” 
nafaqat tabiatga koʻmak, balki texnik 
taraqqiyotning belgisi ham hisoblanadi. Chunki 
zamonaviy texnologiyalarsiz toʻlaligicha “yashil 
iqtisodiyot”ga oʻtish imkonsiz. Sunʼiy intellekt 
esa taraqqiyotning eng yuksak choʻqqilaridan 
biri. Demak, bugun yangi Oʻzbekiston 
tadbirkorlari tafakkuri, orzu intilishlari xalqaro 
miqyosdagi koʻlamga chiqqan! 

Bunga qanday erishdik?
Birinchidan, asossiz tekshirishlarga barham 

berildi. 
Ikkinchidan, “yashirin iqtisodiyot” 

aniqlanganda jazolash emas, imkon berish 
yoʻli tutildi. Tadbirkorlarga davlat roʻyxatidan 
oʻtib, soliq toʻlab ishlasa, imtiyozlarga ega 
boʻlishi, faoliyati Prezident himoyasida ekani, 
xususiy mulk daxlsizligi borasidagi oʻzgarishlar 
tushuntirildi. Ikkita ish oʻrni yaratgan tadbirkor 
qonun va Prezident himoyasida ekani bot-bot 
takrorlandi. Bu holga koʻnikishga qiynalgan 
ayrim masʼullar bilan jiddiy ishlandi. Umuman, 
mamlakatda zamonaviy tadbirkorlik tafakkurini 
shakllantirish borasida nima zarur boʻlsa 
bajarildi.

Bularning barchasi tadbirkorlarning 
dunyoqarashi oʻzgarishga xizmat qildi. Olis 
qishloqlarda ham eksport bilan shugʻullanadigan 
tadbirkorlar paydo boʻldi. Masalan, 
bozorlarimizda yaqin-yaqingacha qishning 
oxirlari yoki erta bahorda kartoshka, piyoz 
kabi qishloq xoʻjaligi mahsulotlariga uzundan 
uzoq navbatlar kutilardi. Tahlillar muammo 
shu turdagi mahsulotning kam yetishtirilganida 
emas, balki ularni saqlash bilan bogʻliq ekanida 
koʻrinardi.

Oʻzbekiston zaminida yetishtirilgan 
hoʻl mevalar vitaminlarga boy, shifobaxsh, 
deya haqli ravishda maqtanardik. Ammo 
supermarketlar tarmogʻida, asosan, xorijdan 
import boʻlgan hoʻl mevalar sotilardi. 
Vaholanki, yoz va kuz faslida pishib yetilgan 
hosilning katta qismini saqlash tizimi yoʻqligi 
tufayli ular yerga toʻkilib, isrof boʻlardi. 

Keyingi yillardagi islohotlar sabab qishloq 
xoʻjaligi mahsulotlarini qayta ishlash, ularni 
saqlash tizimi ham rivojlandi. Bir necha kun 
oldin Navroʻz bayramini nishonladik. Ammo 
hozir ham kechagina uzilganday saqlangan 
uzumlar, anor va olma kabi hoʻl mevalar 
bozorlarimizni obod qilib turibdi. 

Sitrus mevalarni sotib olish uncha-muncha 
oila uchun orzu edi. Soha rivoji sabab bunday 

mevalar oʻzimizda yetishtirilib, saqlanib, 
choʻntakbop narxda  sotilyapti. 

Ushbu yoʻnalishdagi oʻzgarishlar 
dinamikasini birgina Bulungʻur tumani misolida 
ham koʻrish mumkin. Tumanda yiliga oʻrtacha 
260 ming tonna kartoshka yetishtirilgani holda, 
hududda 5-6 yil oldin uni saqlash yoki qayta 
ishlash holati achinarli edi. Tadbirkorlikka 
keng yoʻl ochilgani hisobiga keyingi 4-5 yilda 
tumanda qishloq xoʻjaligi mahsulotlarini saqlash 
imkoniyati 27 ming tonna sigʻimga yetkazildi. 
7-8 yil avval agrar tarmoqda yetishtirilgan 
mahsulotlarning 10-12 foizi qayta ishlangan 
boʻlsa, qisqa fursatda ushbu koʻrsatkich 30 
foizdan oshirildi. Yaqin istiqbolda mazkur 

yoʻnalishda amalga oshirilishi rejalashtirilgan 
koʻplab loyihalar hisobiga qayta ishlash va 
saqlash quvvatlarini rivojlangan davlatlar 
darajasiga olib chiqish maqsad qilingani esa 
tadbirkorlik faoliyati rivojining joylardagi 
shashtu shiddatidan dalolat beradi, albatta.

Ishbilarmonlikni qoʻllab-
quvvatlash — strategik yoʻlimiz

Oʻzgarishlar hayotimizda qanday 
yangiliklarga sabab boʻldi, degan savolga 
asosli javob bor. Masalan, toʻrt yil avval 23 
foiz yoki 7,5 million aholimizning daromadi 
kambagʻallik chegarasiga ham yetmas edi. 
Oʻtgan davrda 3,5 milliondan ziyod fuqaro 
uchun daromad olish imkoniyati yaratilib, 
kambagʻallik 11 foizga tushirildi. Endi 
bu koʻrsatkichni 2028-yilgacha 7 foizga 
tushirish reja qilingan. Zero, aholi bandligini 
taʼminlashda tadbirkorlik, ayniqsa, kichik va 
oʻrta biznesning oʻrni beqiyos. Oʻz oʻrnida 
bunday oʻzgarishlar yalpi ichki mahsulot 
hajmining ham keskin oshishiga sabab boʻldi. 

Dastlab mamlakatimiz yalpi ichki mahsuloti 
hajmini 160 milliard dollarga yetkazishni 
maqsad qilib qoʻygan edik. 2024-yilning 
oʻzida yalpi ichki mahsulotimiz hajmi 110 
milliard dollarga yetdi. Biz 2030-yilga borib, 
iqtisodiyotimiz hajmini 200 milliard dollarga 
yetkazishni maqsad qilganmiz. 

Ochigʻi, boshida bu marraga koʻpchilik 
ishonmadi. Chunki mamlakatimizda 
imkoniyatlar cheklangan edi. Avvalo, yuqorida 
taʼkidlanganidek, tadbirkorlarni sunʼiy toʻsiqlar 
qiynardi. Ikkinchidan, qoʻshni mamlakatlar 
bilan aloqalarimiz koʻngildagiday emasdi. Bu 
oʻz-oʻzidan logistika, turizm kabi sohalarning 

oqsashiga sabab boʻlayotgandi. Mamlakatning 
ichki siyosatidagi ijobiy oʻzgarishlar dastlabki 
kunlardanoq tashqi siyosatda ham oʻz aksini 
koʻrsata boshladi. Bugun eng koʻp say yohlar 
qoʻshni davlatlarimizdan kelyapti. Quvonarli 
jihati, bugun tibbiy turizm ommalashib bormoqda. 
Biz mazkur yoʻnalishda mamlakatimizni 
Markaziy Osiyo xabiga aylantiramiz, degan edik. 
Hozir qoʻshni davlatlardan tashrif buyurayotgan 
mehmonlarning bir qismi davolanish uchun 
kelyapti. 

Umuman, yangi Oʻzbekistonning tashqi 
siyosati sabab “Markaziy Osiyo ruhi” degan 
ibora hayotimizga kirib keldi. Bu, albatta, 
iqtisodiyotimizda ham oʻz aksini koʻrsatmoqda. 

Qolaversa, boshqa xorij davlatlari ham yuksak 
ishonch bildirib, hamkorlikka tayyor ekanini 
taʼkidlamoqda. Xususan, Prezidentimizning 
Fransiyaga tashrifi nihoyatda samarali kechdi. 
Tashrif chogʻida davlatimiz rahbari ishbilarmon 
doiralarning yetakchi vakillari bilan uchrashuv 
oʻtkazdi. Uning asosiy natijasi sifatida 
Oʻzbekiston — Fransiya munosabatlarini 
strategik sheriklik darajasiga koʻtarish haqida 
tarixiy qaror qabul qilingani boʻldi. 

Yana bir tarixiy voqelik Prezidentimiz 
Shavkat Mirziyoyev Fransiya Respublikasining 
oliy mukofoti — Faxriy legion ordeni bilan 
taqdirlangani boʻldi. Zero, ushbu orden 
Fransiyaning eng oliy davlat mukofoti sifatida 
1802-yildan buyon xalqaro darajada yuksak 
nufuz va obroʻ-eʼtiborga ega shaxslargagina 
berib kelinmoqda.

Quvonarli tomoni, Fransiya kompaniyalari 
bilan 2027-yilgacha boʻlgan davrga 
moʻljallangan innovatsion va sanoat 
kooperatsiyasi dasturi qabul qilingan. Unga 
umumiy qiymati 6,5 milliard yevro boʻlgan 
aniq yoʻnalish va loyihalar kiritilgan. Dasturni 
amalga oshirish doirasida Fransiyaning yetakchi 
bank va moliya tashkilotlarini faol jalb qilgan 
holda biznes tashabbuslarini moliyaviy qoʻllab-
quvvatlashning samarali vositalari keng joriy 
etilishi koʻzda tutilgan.

Demoqchimizki, rivojlangan mamlakatlar 
yangi Oʻzbekiston bilan hamkorlik qilishga 
intilmoqda. Bizga ishonch bildirib, sarmoya 
kirityapti. Unutmaslik kerak, har qanday 
hamkorlikdan, avvalo, moliyaviy foyda 
koʻzlangan boʻladi. Yoʻnaltirgan mablagʻni 
foydasi bilan qaytarib olish, buning uchun uzoq 
yillik ishonchli kafolat bor-yoʻqligi hisobga 
olinadi. Shu bois, ular biror mamlakatga 
investitsiya kiritishdan oldin yetti emas, yetmish 

marta oʻlchab bir kesadi. Shu maʼnoda, oʻtgan 
davrda nafaqat tadbirkorlarimiz, balki xorijlik 
hamkorlar ishonchini ham qozona olishday 
katta yutuqni qoʻlga kiritdik. Muvaffaqiyatlar 
esa xalq farovonligi, yurt obodligi yoʻlida 
xizmat qilmoqda. 

Shu oʻrinda yana bir muhim raqamga eʼtibor 
qaratish kerak. Soʻnggi besh yilda kichik va oʻrta 
biznesdagi tadbirkorlar soni 2 karra koʻpaydi. 
Bular endi avvalgiday soliqdan qochish, nomini 
oʻzgartirish oqibatida paydo boʻlgan soxta 
raqamlar emas! 

Buni aholi bandligini taʼminlash borasidagi 
raqamlar ham tasdiqlaydi. Yaʼni ushbu 
tadbirkorlar 10 million 500 ming odam — jami 
band aholining 74 foizini tashkil qilgan. Bu 
shuncha oila barqaror daromadga ega boʻldi 
degani. Iqtisodiyot hajmining yarmidan koʻpi, 
sanoat va eksportning uchdan biri shu soha 
vakillari hissasiga toʻgʻri kelyapti. Vaholanki, 
yaqin-yaqingacha koʻpgina kichik va oʻrta 
tadbirkorlar konvert usulida maosh tarqatardi. 
Buning oqibatida noqonuniy ishlayotgan kishini 
istalgan vaqtda boʻshatib yuborish mumkin edi. 
Bu oʻsha fuqarolar daromadining barqarorligini 
shubha ostiga qoʻyar, ayrim yurtdoshlarimiz 
arzimas pulga ham koʻp ishlashga majbur 
edi. Chunki bunday sharoitda haq-huquqini 
talab qilish imkonsiz boʻladi. Bu oʻz-oʻzidan 
norozilik kayfiyatini uygʻotar, xalqimiz iborasi 
bilan aytganda, barakani qochirardi. Xalqni rozi 
qilish, inson qadrini ulugʻlash, deya boshlangan 
islohotlar zamirida ana shunday katta hayotiy 
haqiqatlar bor.

Yangi Oʻzbekistonda vaziyat tubdan 
oʻzgardi. Davlatimiz rahbari kichik va oʻrta 
biznes vakillari bilan uchrashuv chogʻida: 
“Tadbirkorlikni qoʻllab-quvvatlash — bu 
bizning strategik yoʻlimiz! Tadbirkorlik qancha 
tez rivojlansa, mamlakatimiz shuncha qudratli 
boʻladi, xalqimiz shuncha farovon yashaydi”, 
dedi. 

Ana shu uchrashuv chogʻida mazkur strategik 
yoʻl ortga qaytmas tus olgani oʻz isbotini topdi. 
Kichik va oʻrta biznes yoʻnalishidagi ustuvor 
vazifalar haqida fikr almashildi. Xususan, 
2025-yilda uning iqtisodiyotdagi ulushini 55 
foizga koʻtarib, 70 milliard dollarlik qoʻshilgan 
qiymat yaratish vazifasi qoʻyildi. Iqtisodchilar 
yaxshi biladi, bu juda katta sakrash degani. 
Bunday katta marrani oʻz-oʻzidan zabt etib 
boʻlmaydi. Shu bois, yangi bozorlarga kirib 
borishda transport, sertifikat va standartga 
koʻmaklashib, kichik biznes eksporti oʻtgan yilgi 
9 milliarddan 12 milliard dollarga olib chiqiladi. 

Shu oʻrinda Yevropa tiklanish va taraqqiyot 
bankining Oʻzbekistondagi vakolatxonasi 
rahbari Andi Aranitasining ushbu uchrashuvdan 
soʻng aytgan fikrini keltirsak:

— Yevropa tiklanish va taraqqiyot banki 36 
davlatda faoliyat yuritayotgan boʻlsa, ulardan 
faqat 4 tasi har yili 1 milliard yevrodan koʻproq 
miqdorda moliyalashtirish oladi, — deydi Andi 
Aranitasi. — Maqsadimiz Oʻzbekistonni aynan 
ana shu davlatlar qatoriga kiritish hamda xususiy 
sektorning asosini tashkil etuvchi kichik va oʻrta 
biznes rivojini qoʻllab-quvvatlashga ustuvor 
eʼtibor qaratish. 

Koʻrinib turibdiki, xorijlik hamkorlarimiz 
bizni qoʻllab-quvvatlashga doim shay. Bu 
ham boʻlsa, yuqorida taʼkidlanganidek, yangi 
Oʻzbekistondagi islohotlarga bildirilayotgan 
yuksak ishonch namunasi. 

Shuningdek, ichimlik suv, kanalizatsiya, 
yoʻl, qurilish, kommunal xoʻjalik, yetkazib 
berish, utilizatsiya, migratsiya, madaniyat va 
ijtimoiy xizmatlarda kichik biznes ulushini 
2-3 karra oshirish nazarda tutilmoqda. Bu kabi 
islohotlar esa 1,5 million doimiy ish oʻrnini 
tashkil etish, sohada band aholi ulushini 75 
foizga yetkazish imkonini beradi. Qolaversa, 
kichik biznesda yangi 100 ta brend mahsulot 
chiqarishni ham maqsad qilganmiz. Umuman, 
juda katta marra koʻzlanmoqda. Bunga erishish 
uchun xorijiy ekspertlar bilan birga dastur 
ishlab chiqilgan. Mazkur dasturga 2025-yilda 
barcha manbalar hisobidan 10 milliard dollar 
yoʻnaltiriladi. Bu xalqimizga juda katta 
miqdorda sarmoya, millionlab ish oʻrinlari, 
daromad va natijada farovon turmush kafolati 
degani. 

Maqola avvalida plastik kartamizdagi 
pulni naqd qilish, valyuta bozoridagi erkinlik 
haqida aytgan edik. Bugun oʻsha holatlarni olis 
oʻtmishdagi afsona kabi eslaymiz. Ayrimlar 
endi yangi va yanada ulkan oʻzgarishlar haqida 
ayting, deyishi mumkin. Bu tabiiy. Chunki togʻ 
choʻqqisini moʻljal olib yoʻlga chiqqan kishi 
ilk qadam tashlagan manzilini doim ham yodga 
olavermaydi. 

Qolaversa, yirik qadamlari sabab 
boshdagi kichik odimlari koʻziga arzimasday 
koʻrinadi. Ammo ildizdan uzilmaslik, oyoqni 
yerda mahkam tutib turish uchun ham oʻsha 
ilk qadamni eslash zarur. Zero, dastlabki 
qadamlarning shahdi, shijoati va zavqi 
bugungi va kelgusidagi yutuqlar asosini 
tashkil etadi. 

Albatta, yaqin kelajakda bugun belgilab 
olingan vazifalar natijasini quvonch bilan 
eʼtirof etishimizga ishonamiz. Zero, katta 
yoʻl avvalida doim tan halovatidan kechilgan, 
shunga munosib tarzda davom etish 
ishtiyoqi har dam olgʻa, yangi marralar sari 
chorlayveradi.  

Salim DONIYOROV

Prezidentimizning shu yil 19-mart kuni 
kichik va oʻrta biznes vakillari bilan ochiq va 
samimiy ruhda boʻlib oʻtgan tarixiy uchrashuvi 
hamda unda sohani rivojlantirishga qaratilgan 
salmoqli, ayni paytda dolzarb boʻlib turgan 
hayotiy tashabbuslar ilgari surilgani biznes 
vakillari uchun yangi imkoniyatlar ochib berishi, 
tadbirkorlik keng quloch yoyishiga xizmat 
qilishi shubhasiz.

Uchrashuvda kichik va oʻrta biznes 
yoʻnalishidagi ustuvor vazifalar haqida 
fikr almashildi. Xususan, 2025-yilda uning 
iqtisodiyotdagi ulushini 55 foizga koʻtarib, 70 
milliard dollarlik qoʻshilgan qiymat yaratish, 
yangi bozorlarga kirib borishda transport, 

Kun mavzusi

IKKI  MILLION  ISHLI  AYOL
BU SHUNCHA OILANING TURMUSHI YAXSHILANADI, FAROVONLIGI 

OSHADI VA DAVLATDAN ROZI BO‘LADI DEGANI

— Xotin-qizlarga eʼtibor bugun davlatimiz 
siyosatining eng ustuvor yoʻnalishlaridan biriga 
aylandi. Bu borada ish boshlangan dastlabki 
yillarda uyma-uy yurib, har bir xotin-qizning 
muammolari aniqlanib, manzilli yordam 
koʻrsatish yoʻlga qoʻyilgandi. Yildan yilga bu 
xayrli ishlar koʻlami yanada kengayib bormoqda. 
Ushbu jarayonda yangi tizim joriy etilib, xotin-
qizlar bandligini taʼminlashga banklar jalb etildi. 

Chora-tadbirlarni amalga oshirish uchun 
katta hajmda moliyaviy resurslar ajratilib, 
keng qamrovli ishlar qilindi. Natijada bir 
yil mobaynida oʻrtacha 580 ming ayolning 
bandligini taʼminlash koʻzda tutilgan boʻlsa, 
endi bu koʻrsatkich 700 mingdan oshirildi. 
Bu ishlar xalqimiz, ayniqsa, opa-singillarimiz 
turmush sharoitini yaxshilash, ularni ishli qilish, 
oilalarning daromadini oshirishda oʻz samarasini 
bermoqda.

Mazkur jarayonda “Ayollar daftari” 
tizimining oʻrnini alohida eʼtirof etish joiz. 
Bu boradagi ishlar 2020-yilda boshlangan edi. 
2024-yilgacha bu yoʻnalishda 3,5 milliondan 
ortiq ayolning muammolari hal etildi. Oʻtgan yili 

— Bankimiz zimmasiga 410 mingdan ziyod 
aholining daromadli mehnat bilan bandligini 
taʼminlash vazifasi yuklatilgan. Shulardan 150 
ming nafarini xotin-qizlar tashkil qiladi. Ayni 
paytda ushbu vazifalarni hayotga tatbiq etish 
yuzasidan ish olib borilyapti.

Shu yoʻnalishda bizga 
biriktirilgan ikki mingga yaqin 
mahallada agentlarimiz va 
mahalla bankirlari joylardagi 
“yettilik” aʼzolari va boshqa 
hamkorlar bilan birgalikda 
ishlayapti. Bu borada oʻtgan 
yillarda shakllangan ijobiy 
tajribalardan samarali 
foydalanilyapti.

Xususan, oʻtgan yili “Loyihalar fabrikasi” 
boʻyicha ish boshlanib, 250 ga yaqin biznes 
reja ishlab chiqilgan edi. Bu yil shu yoʻnalish 
davom ettirilib, “Tadbirkor ayol” platformasi 
yaratilyapti. Bu platformada, asosan, xotin-

Ushbu tadbir ishtirokchilaridan ayrimlarining 
fikr-mulohazalari bilan qiziqdik

Alham SAIDQULOV,
Xalq bankining Mahallabay ishlash va 
ijtimoiy dasturlarni amalga oshirish 
departamenti direktori:

qizlar tomonidan ishlab chiqarilayotgan 
mahsulotlar namoyish etilishi, boʻsh ish oʻrinlari 
eʼlon qilinishi koʻzda tutilgan.

Shuningdek, joriy yilda ayollar bandligini 
taʼminlash boʻyicha loyihalar qamrovi 
kengaytirilib, qishloq xoʻjaligi, sanoat, 
xizmat koʻrsatishga asosiy eʼtibor qaratilishi 
moʻljallanyapti.

Bu ishlarni amalga oshirish uchun banklarga 
yetarli darajada resurslar ajratil yapti. Jumladan, 
xotin-qizlar tadbirkorligini qoʻllab-quvvatlash 
uchun bankimizga 35 million dollar miqdorida 
resurs kelib tushdi. Bu imkoniyatdan samarali 
foydalansak, zimmamizga yuklangan har bir 
vazifani sifatli bajarib, xalqimiz oldida ham, 
davlatimiz oldida ham yuzimiz yorugʻ boʻladi.

Mukarram NURMATOVA,
Oila va xotin-qizlar qoʻmitasi raisi 
oʻrinbosari:

bir millionga yaqin, shu yil 1 milliondan ortiq 
ayol ushbu daftarga kiritilib, olti toifa boʻyicha 
har birining muammolari alohida oʻrganilib, hal 
etish choralari koʻrildi.

Joriy yil bu boradagi ishlar yanada 
takomillashib, ijtimoiy daftarga kiritilgan har 
bir ayol boʻyicha individual dasturlar tuzildi va 
muammolari manzilli bartaraf etiladigan boʻldi. 

Bu yil ikki million ayolning bandligini 
taʼminlash rejalashtirilgan. 250 ming ayol kasb-
hunarga oʻqitiladi. Ularning yuz ming nafarini 
oʻqitishga qoʻmitamiz masʼul.

Ayni kunlarda shu yoʻnalishda masʼul 
tashkilotlar bilan dasturlar tuzildi, jamoatchilik 
asosida shtablar faoliyati yoʻlga qoʻyildi. 
Shuningdek, 250 ming qiz oliy taʼlimga qamrab 
olinadi. Ijtimoiy ogʻir ahvoldagi 50 ming 
ayolning sogʻlomlashtirish markazlarida dam 
olishi taʼminlanadi. 

Bahor XIDIROVA, 
“Yangi Oʻzbekiston” muxbiri

HADIK  O‘RNINI  ISHONCH  EGALLADI
IMTIYOZ VA IMKONIYATLAR TADBIRKOR UCHUN MUHIM

Bir paytlar biznes 
boshlashga hadiksiragan 
yurtdoshlarimiz bugun 
mamlakatda yirik 
tadbirkorga aylanayotgani 
bor gap. Bunga hayotiy 
misollar koʻp. Ayniqsa, 
“Oʻzbekiston — 2030” 
strategiyasi doirasidagi 
faol islohotlar natijasida 
oʻzi, oilasi, mahalla, el-yurt 
farovonligiga munosib 
hissa qoʻshayotgan 
tadbirkorlar safi tobora 
kengaymoqda. 

sertifikat va standartiga koʻmaklashib, kichik 
biznes eksportini oʻtgan yilgi 9 milliarddan 
12 milliard dollarga olib chiqish vazifasi 
qoʻyildi. Bu esa yuz minglab yoshlar bandligi 
taʼminlanadi, ishlab chiqarish koʻlami keskin 
oshadi, millionlab yurtdoshlarimizning yashash 
sharoitlari yaxshilanadi degani.

Bir yarim million doimiy ish oʻrni tashkil qilib, 
sohada band aholi ulushini 75 foizga yetkazish, 
100 nafardan koʻp ishchisi bor korxonalarni 4 
mingtaga olib chiqish, kichik biznesda yangi 100 
ta brend mahsulot chiqarishni yoʻlga qoʻyish, 
kichik biznes ishtirokida 200 ta startap loyihani 
moliyalashtirish boʻyicha qoʻyilayotgan katta 
maqsadlar odamlarning real daromadlarini 
oshirish, yangi tadbirkorlik subyektlarini tashkil 
etish va ishlab chiqarish koʻlami hamda eksport 
hajmini oshirishga imkon beradi.  

Bugun oʻz biznesini boshlash istagida 
yurgan yoshlarimiz, xotin-qizlar koʻp. Lekin 
mablagʻ bilan bogʻliq ayrim masalalar ularning 
tadbirkorlikni boshlashiga toʻsiq boʻlayotgan 
edi. Davlatimiz rahbari bu masalaning ham 

aniq yechimini qilib berdi. Yaʼni aholini 
tadbirkorlikka jalb qilish uchun 22 trillion 
soʻm imtiyozli resurs ajratilishi, shuning 2,5 

trillion soʻmi yoshlarga, yana shunchasi ayollar 
tadbirkorligi loyihalari uchun yoʻnaltirilishi ayni 
muddao boʻldi. 

 Mamlakatimizda biznes uchun yaratilgan 
sharoitlar evaziga soʻnggi uch yilda 250 ming 
yangi korxona tashkil etildi. Endi ularning 
faoliyati kengayishi uchun joy va bino kerak. 
Bu borada hokimlar yer tanlashda, eng avvalo, 
ishini yoʻlga qoʻyib, rivojlanish istagida yurgan 
tadbirkorlar soʻragan joylarni auksionga 
chiqarishi koʻplab tadbirkorlarning ayni dilidagi 
gap boʻldi. 

Yangi tadbirkorlar oyoqqa turib olishi uchun 
faoliyatining birinchi yili muhim. Shu bois, 
ularni qoʻllab-quvvatlash maqsadida “birinchi 
imkoniyat” tamoyili joriy etiladi. Yaʼni ilk 
bor maʼmuriy huquqbuzarlik qilgan tadbirkor 
javobgarlikdan ozod qilinib, kamchilikni 
bartaraf etish uchun imkoniyat beriladi.

Afzalligi shundaki, u tadbirkorlarga 
masʼuliyat va qonuniy tartiblarga 
moslashishga yordam beradi. Yangi biznesga 
maʼmuriy jarimalar yuklash oʻrniga 
kamchiliklarni bartaraf etish uchun imkoniyat 
berish orqali tadbirkorlar tezroq oyoqqa 
turishi mumkin. Zero, bu ularni ortiqcha 

hujjatbozlik va byurokratik muammolardan 
himoya qiladi.

 “Birinchi imkoniyat” tamoyili nafaqat 
tadbirkorlarni qoʻllab-quvvatlaydi, balki 
iqtisodiy rivojlanish uchun muhim mexanizmdir. 
Zero, har bir yangi ishbilarmonga xatosini 
toʻgʻrilash imkoni berilsa, ular kuchli va 
barqaror biznes tuzish imkoniyatiga ega boʻladi.

Ishbilarmon kishiga emin-erkin ishlashi 
uchun sharoit yaratib berilsa kifoya. U faoliyatini 
kengaytirib, yurt rivoji va taraqqiyotiga hissa 
qoʻshaveradi. Yurtimizda tadbirkorlarga 
shunday sharoit bilan birga keng imkoniyatlar 
yaratilayotgani tufayli tadbirkor boʻlishni 
istagan insonlar soni ortib, ular orasida xotin-
qizlar, yoshlar safi ham tobora kengaymoqda. 
Eng muhimi, bugun katta-kichik davlat 
tashkilotlari tadbirkorlarni eshityapti, ularning 
muammolariga quloq tutib, yechimini beryapti.

Umuman olganda, bugun ayni yoʻnalishda 
boshlangan islohotlar qisqa vaqtda yanada 
faollashdi, aslo sustlashmadi. Uchrashuvda 
belgilab berilgan vazifalar ijrosi bu boradagi 
ishlarni butunlay yangi bosqichga olib chiqishi 
aniq. Zotan, uning ijrosi mamlakatda odamlar 
kichik va oʻrta biznesda ishni qoʻrquv bilan 
emas, balki qatʼiy ishonch va katta maqsadlar 
bilan boshlashiga turtki beradi.

Odinaxon OTAXONOVA, 
Oliy Majlis Qonunchilik palatasi 

deputati

Hududiy studiyalardan esa Qoraqalpogʻiston 
Respublikasi Vazirlar Kengashi raisining va 
viloyatlar hokimlarining iqtisodiyot, ijtimoiy 
yoʻnalish hamda oila va xotin-qizlar masalalari 
boʻyicha oʻrinbosarlari, tuman hokimlari, 
respublika komissiyasiga aʼzo vazirlik va 
idoralarning hududiy boshqarmalari boshliqlari, 
Oʻzbekiston kasaba uyushmalari federatsiyasidan 
hududlarga biriktirilgan masʼullar va 
federatsiyaning hududiy kengashlari rahbarlari 
ishtirok etdi. 

Kengaytirilgan yigʻilishda 
Prezidentimizning joriy yil 14-martdagi “Oila 
va xotin-qizlarni qoʻllab-quvvatlash tizimini 
yanada takomillashtirish chora-tadbirlari 
toʻgʻrisida”gi qarorining samarali ijrosini 
taʼminlash hamda “Ayollar daftari”ning 
6-bosqichiga kiritilgan 1 milliondan ziyod 
xotin-qizga belgilangan amaliy yordamning 
oʻz vaqtida berilishini tashkil etish borasida 
qilinishi zarur boʻlgan ishlar muhokama etilib, 
dolzarb vazifalar belgilab olindi.

Yigʻilishda Oliy Majlis Senati raisi 
Tanzila Norboyeva masʼul rahbarlar oldiga 
Prezidentimizning xotin-qizlar bandligini 
taʼminlash va ularni har tomonlama qoʻllab-
quvvatlash, ayollar tadbirkorligini rivojlantirish 
yoʻnalishlarida bergan topshiriqlari ijrosini sifatli 
bajarish boʻyicha tegishli vazifalarni qoʻydi.

Bu chora-tadbirlarni oʻz vaqtida amalga 
oshirish  uchun yangicha yondashuvlar asosida 
ilgʻor ish uslublarini joriy etish lozim.

— Prezidentimiz joriy yil 7-mart kuni Xalqaro 
xotin-qizlar kuniga bagʻishlab oʻtkazilgan 
tantanali marosimda mamlakatimizdagi xotin-
qizlar uchun qator imkoniyat va imtiyozlarni eʼlon 
qilib, joriy yilda amalga oshiriladigan muhim 
vazifalarni belgilab berdi. Shuningdek, 2025-
yil ayollar bandligini taʼminlashda hal qiluvchi 
yil boʻlishini taʼkidlab, masʼullarga 2 million 
ayolning bandligini taʼminlash topshirigʻini 
berdi, — dedi Oʻzbekiston kasaba uyushmalari 
federatsiyasi raisi, Xotin-qizlarni ijtimoiy-
iqtisodiy qoʻllab-quvvatlash boʻyicha respublika 
komissiyasi raisi Qudratilla  Rafiqov. — 

 2 million ayol band boʻlishi 
2 million oila, yaʼni kamida 8 million 

aholining turmush farovonligi oshadi va 
davlatdan rozi boʻladi deganidir. 

Yigʻilishda taʼkidlanganidek, mazkur 
yoʻnalishdagi ishlarni amalga oshirish 
mexanizmlari aniq koʻrsatilgan. Xususan, 1 
million 300 ming xotin-qizning bandligini 
taʼminlashga Markaziy bank va tijorat banklari 
masʼul etib belgilandi.

Jumladan, Milliy bank xizmatlar sohasida 
kamida 200 ming xotin-qizning loyihalarini 
amalga oshirishga yordam beradi. “Turonbank” 
esa 150 ming ayolga limonchilik orqali daromad 
topishi uchun arzon kreditlar taqdim etadi. 

“Mikrokreditbank” parrandachilik sohasida 
160 ming, “Sanoatqurilishbank” sabzavot va 
koʻchatlar yetishtirish sohasida 160 ming, 
Xalq banki uzum, brokkoli va mahalliy 
karam yetishtirishda 150 ming, “Agrobank” 
bogʻdorchilik yoʻnalishida 144 ming xotin-
qizning bandligini taʼminlaydi.

Shuningdek, Biznesni rivojlantirish banki 
koʻkat, bulgʻor qalampiri, baqlajon va pomidor 
yetishtirish sohasida 94 ming, “Asakabank” 
farmatsevtika va uzumchilikda 82 ming, 
“Aloqabank” IT, asalarichilik va mevali ekinlar 
yetishtirish sohasida 58 ming ayol bandligini 
taʼminlashga koʻmaklashishi lozim.

Xotin-qizlarni ijtimoiy-iqtisodiy qoʻllab-
quvvatlash boʻyicha respublika  komissiyasi 
tomonidan “Ayollar daftari” orqali 636 ming 
opa-singlimiz bandligi taʼminlanadi. Bundan 
tashqari, Oila va xotin-qizlar qoʻmitasi 
tadbirkorlik qilish istagida boʻlgan 100 ming 
xotin-qizni oʻqitib, ish bilan taʼminlash va 
biznesini ochishga koʻmaklashish ishlarini 
tashkil etadi.

Yigʻilishda respublika komissiyasi aʼzolariga 
mazkur yoʻnalishlardagi keng qamrovli ishlarni 
samarali amalga oshirish mexanizmlari batafsil 
tushuntirilib, aniq va manzilli chora-tadbirlar 
belgilandi.

Xususan, masʼullarga xotin-qizlarni qoʻllab-
quvvatlash boʻyicha davlat siyosatining asosiy 
yoʻnalishlarini izchil amalga oshirish, mavjud 
muammolarni tanqidiy tahlil qilish va ularni 
bartaraf etish choralarini koʻrish, ijtimoiy 
ahvoli va turmush sharoiti ogʻir, ishsiz hamda 
zoʻravonlikka uchragan ayollar muammolarini 
aniqlash va hal etish yuzasidan vazifalar belgilab 
berildi.

“Ayollar daftari”ga kiritilgan xotin-
qizlar bilan manzilli ishlash tizimini yuritish, 
tanqidiy tahlil qilish va muvofiqlashtirish, 
oilaviy ajralishlar oldini olish, xotin-qizlarning 
ijtimoiy faolligini yanada oshirishga qaratilgan 
tadbirlarni tashkil etish, ularning sifatli taʼlim va 
kasbiy koʻnikmalar olishi, munosib ish topishiga 
koʻmaklashish, xotin-qizlar tadbirkorligini 
qoʻllab-quvvatlash, buning uchun motivatsion 
seminarlar, turli madaniy-maʼrifiy, turizm va 
sport tadbirlari, festival va konferensiyalar 
tashkil etish, oilalar va xotin-qizlar bilan 
ishlash, ularni qoʻllab-quvvatlash tizimini 

takomillashtirish, shu jumladan, ilgʻor xorijiy 
tajribani oʻrganish va hayotga tatbiq etish 
boʻyicha vazifalar masʼullarga taqsimlandi. 

Yigʻilishda ishtirok etgan tijorat banklari 
mutasaddilari 1 million 300 mingdan ortiq xotin-
qizning bandligini taʼminlashga koʻmaklashish 
boʻyicha ishlab chiqqan rejalari bilan 
yigʻilganlarni tanishtirdi.

Kun tartibidan oʻrin olgan ikkinchi masala 
— “Ayollar daftari”ning 6-bosqichini yuqori 
saviyada amalga oshirish borasida oldinda turgan 
dolzarb vazifalar ham atroflicha muhokama 
qilindi. Qayd etilganidek, endilikda “Ayollar 
daftari” tizimi ijrosi boʻyicha ish viloyat, tuman, 
mahalla darajasida olib boriladi. Bundan buyon 
“Ayollar daftari” tizimini yuritishda Oila va 
xotin-qizlar hamda Mahallalar uyushmasi 
boshqarmalari va “mahalla yettiligi”ning roli va 
oʻrni alohida ahamiyatga ega boʻladi.

“Ayollar daftari”ning 6-bosqichi joriy 
yilning yanvar oyidan boshlangan. Oʻtgan 2 oy 

davomida 9 ming 453 ta mahallaning har birida 
kasaba uyushma vakillari va “mahalla yettiligi” 
tomonidan xonadonma-xonadon yurish orqali 
7,7 milliondan ziyod xotin-qizning muammolari 
va ijtimoiy ahvoli maxsus soʻrovnoma asosida 
“fuqarobay” oʻrganildi. Natijada ijtimoiy 
yordamga muhtoj ayollar aniqlanib, jami 1 
milliondan ortiq ehtiyojmand xotin-qiz “Ayollar 
daftari”ning 6-bosqichiga kiritildi.

Jumladan, ularning 636 ming nafari 
ijtimoiy himoyaga muhtoj ishsiz, 34 ming 
nafari tadbirkorlik qilish istagida boʻlgan 
ehtiyojmand xotin-qizdir. 130 ming nafari esa 

boquvchisi boʻlmagan, 162 ming nafari ijtimoiy 
yordamga muhtoj I va II guruh nogironligi 
boʻlgan, shuningdek, tibbiy yordamga muhtoj 
ehtiyojmandlardir.

Shuningdek, 6 ming nafari uy-joy 
sharoitlarini yaxshilashga muhtoj, 57 ming 
nafarining qaramogʻida nogironligi bor farzandi 
mavjud, mingdan ortigʻi tomorqasidan unumli 
foydalanish uchun yordamga muhtoj.

“Ayollar daftari”ga kiritilgan mazkur xotin-
qizlarning har biri uchun individual dastur 

ishlab chiqildi. Ushbu ishlar mahallalardagi 
“yettilik”lar, kasaba uyushmalari, hokimliklar, 
vazirlik va idoralarning hududlardagi 
vakillaridan iborat 80 mingga yaqin masʼul 
ishtirokida amalga oshirildi.

Yigʻilishda “Ayollar daftari”ning 
6-bosqichiga kiritilgan ehtiyojmand xotin-
qizlarga tegishli amaliy yordamlarni koʻrsatib, 
muammolarini hal etish borasidagi asosiy 
vazifalar belgilab olindi. Xususan, “Ayollar 
daftari”ga kiritilgan 636 ming xotin-qizning 
bandligini taʼminlash, kasb-hunarga oʻqitish, 
bandlik, tomorqa, subsidiyalar ajratish kabi 

yoʻnalishlarda mazkur maxsus roʻyxatga 
kiritilgan har bir xotin-qizning doimiy daromad 
manbaiga ega boʻlishini taʼminlash boʻyicha 
manzilli reja ishlab chiqish, tadbirkorlik qilish 
istagida boʻlgan 34 ming ehtiyojmand xotin-
qizga kredit ajratish va tadbirkorligini yoʻlga 
qoʻyish zarur. 

Ularga tadbirkorlik koʻnikmalarini 
oʻrgatish hamda kredit olgandan soʻng oyoqqa 
turguncha qoʻllab-quvvatlash, boquvchisi 
boʻlmagan 130 ming ehtiyojmand xotin-qizlar, 
ijtimoiy yordamga muhtoj 162 ming I va II 
guruh nogironligi boʻlgan, shuningdek, tibbiy 
yordamga muhtoj ehtiyojmand xotin-qiz hamda 
qaramogʻida nogironligi bor farzandi boʻlgan 
56 ming 977 ehtiyojmand xotin-qizga bazaviy 
hisoblash miqdorining 4 baravarigacha, yaʼni 1 
million 500 ming soʻmgacha moddiy yordam 
berish, 6 ming xotin-qizning uy-joyi va yashash 
sharoitini yaxshilash boʻyicha aniq va manzilli 
vazifalar hamda masʼullar belgilandi.

Ushbu ishlarni amalga oshirish uchun 
moliyaviy manba belgilanib, mablagʻ ham 
ajratib berilgan.

Yigʻilishda bu boradagi ishlardan hech 
qaysi ehtiyojmand ayol chetda qolib ketmasligi 
zarurligi alohida taʼkidlandi. Shuningdek, 
“Ayollar daftari” nizomiga muvofiq, 21 turdagi 
xizmat ushbu daftarga kiritilgan barcha xotin-
qizlarga koʻrsatilishi mumkinligi qayd etildi. 
Jumladan, tibbiy, huquqiy va psixologik 
yordamlar barcha xotin-qizlarga koʻrsatilishi 
mumkin. 

Taʼkidlanganidek, kasaba uyushmalaridan 
hududlarga biriktirilgan masʼullar joylarda 
xotin-qizlarga amaliy yordamni muvofiqlashtirib 
boradi va yordamning haqqoniyligini joylarga 
chiqqan holda oʻrganadi. Respublika komissiyasi 
har yili “Ayollar daftari”ga kiritilgan va 
ehtiyojmand xotin-qizlarning 50 ming nafarini 
Toshkent viloyatidagi dam olish maskanlariga 
yuborib, ularga psixologik yordam koʻrsatish va 
tadbirkorlik koʻnikmalariga oʻrgatish boʻyicha 
motivatsion seminarlar tashkil etadi. Sayohat 
davomida xotin-qizlar uchun koʻngilochar 
madaniy tadbirlar oʻtkaziladi.

Videoselektor yigʻilishida belgilab berilgan 
vazifalarni yuqori saviyada amalga oshirishni 
taʼminlash borasida respublika komissiyasi 
aʼzolari, shuningdek, hududiy studiyalardan 
ishtirok etgan masʼullar ham oʻz taklif va 
mulohazalarini bildirdi.

“Ayollar daftari” tizimi doirasidagi ezgu 
ishlar millionlab opa-singillarimiz va ularning 
oilalari turmush sharoitini yanada yaxshilash, 
hayotiga yorugʻlik va rozilik olib kirishga 
qaratilgani, buning uchun barcha masʼullar bor 
imkoniyatini ishga solishi va yakdillik bilan 
ish olib borishi zarurligi taʼkidlandi. Bu yoʻlda 
barcha mutasaddi tashkilotlarni xalqimizni rozi 
qilishdek ulkan masʼuliyat birlashtirib turgani 
qayd etildi.  

Sohadagi islohotlar maʼmuriy va iqtisodiy 
asoslarni yangilash, taʼlimga yuqori standart 
va innovatsion usullarni joriy etishni taqozo 
qilmoqda. Shuni inobatga olib, Toshkent 
tibbiyot akademiyasida yuqori malakali kadrlar 
tayyorlash, taʼlimning barcha bosqichlarida 
zamonaviy axborot texnologiyalaridan 
foydalanishga eʼtibor qaratib kelinmoqda.

Zamonaviy talablardan kelib chiqib, 
davlat oliy taʼlim muassasalari oldiga qator 
vazifalarni qoʻydi. Tabiiyki, ularni hal qilish 
innovatsiyalarga va butun kasbiy faoliyati 
davomida oʻqib oʻrganishga tayyor, harakatchan, 
oʻzini oʻzi yoʻnaltira oladigan shaxsni 
shakllantirish va rivojlantirish bilan bevosita 
bogʻliq edi. Natijada biz anchadan beri kutgan 
tizimli mexanizm ishga tushdi. “Oʻzbekiston — 
2030” strategiyasida boshqa masalalar qatori 
tibbiyot taʼlimiga doir rejalar, maqsadlar bayon 
qilindi va bunga qadam-baqadam erishish shart 
ekani taʼkidlandi.

Bundan tashqari, xalqimizga sifatli tibbiy 
xizmat koʻrsatish, aholining reproduktiv 
salomatligini mustahkamlash, onalik va 
bolalikni muhofaza qilish, sogʻlom avlod 
tarbiyasi uchun zarur shart-sharoit yaratish 
davlatimiz siyosatining ustuvor yoʻnalishiga 
aylandi.

Professor-oʻqituvchilarning 
oʻquv yuklamasi kamaytirildi

Toshkent tibbiyot akademiyasi tashkil 
topganiga 100-yildan oshdi. OTM bugunga 
qadar 90 mingdan ziyod malakali tibbiyot xodimi 
tayyorlagan. Shu bilan birga, mamlakatimizdagi 
tibbiyot oliy taʼlim muassasalarining paydo 
boʻlishi va shakllanishida ham muhim oʻrin 
tutdi. Bugunga qadar Toshkent tibbiyot 

Yurtimizda axborot texnologiyalari sohasini 
rivojlantirishga katta eʼtibor berilmoqda. 
Jumladan, Prezident sovrini uchun “President 
Tech Award” tanlovi oʻtkazib kelinmoqda. 
Mukofot jamgʻarmasi 1 million dollar boʻlgan 
tanlovda Amazon, Google kabi eng yirik 
kompaniyalar mutaxassislari hakamlik qiladi. 
Bu ushbu tanlovning qanchalik ahamiyatga 
ega ekaniga yana bir dalil. Ana shunday yirik 
tanlovda qahramonimiz eng yosh ishtirokchi 
sifatida qatnashdi. 15 yoshli qatnashchiga 
tegishli loyiha 50 ming AQSH dollariga loyiq 
koʻrildi. Bu koʻplab ota-onalarning axborot 
texnologiyalariga qiziqishini kuchaytirdi. Eng 

Ta’lim taraqqiyoti

Yoshlik shijoati

BIZ  QACHON  KAFOLATLI  

  TIBBIY  XIZMAT  KO‘RSATISH  

                   BOSQICHIGA  O‘TAMIZ?
Mamlakatimiz oliy taʼlim muassasalarida aniq va maqsadli 
islohotlar amalga oshirilmoqda. Talabalar uchun ijtimoiy himoya tizimi ishga 
tushirilgani, buning uchun davlatimiz tomonidan qator dasturlar ishlab 
chiqilib, hayotga tatbiq etilayotgani, ijtimoiy himoyaga muhtoj talabalar uchun 
taʼlim olishni osonlashtirish, moliyaviy yordam koʻrsatish, stipendiya va davlat 
grantlari miqdori oshirilayotganini taʼkidlash lozim.

akademiyasidan qator nufuzli tibbiyot OTMlari 
ajralib chiqdi. Toshkent pediatriya tibbiyot 
instituti, Toshkent davlat stomatologiya instituti, 
Oʻzbekiston Qurolli kuchlari harbiy tibbiyot 
akademiyasi va Fargʻona jamoat salomatligi 
tibbiyot instituti shular jumlasidan. Bugun 
akademiya tarkibidagi Urganch va Termiz 
filiallarida tibbiyot kadrlari tayyorlanmoqda.

Mamlakatimiz aholisiga koʻrsatilayotgan 
tez va sifatli tibbiy yordam kafolati, sohaga 
ajratilayotgan mablagʻning har bir bemorga 
yetib borishi masalasi, avvalo, sogʻliqni 
saqlash tizimining ustuvor yoʻnalishi 
boʻlgan kadrlar tayyorlash sifati bilan 
oʻlchanadi. Inson qadr-qimmati ulugʻlangan, 
manfaatlari ustuvor yurtda yuksalish va 
taraqqiyot bardavom boʻladi. Yurtimiz bugun 
taraqqiyotning butunlay yangi bosqichiga 
qadam qoʻydi. Prezidentimizning 2017-yil 
20-apreldagi “Oliy taʼlim tizimini yanada 
rivojlantirish chora-tadbirlari toʻgʻrisida”gi 
qarori bilan Toshkent tibbiyot akademiyasini 
kompleks rivojlantirish dasturi va tubdan 
takomillashtirish mexanizmlari ishlab chiqilib, 
ijroga yoʻnaltirildi. Natijada kafedralar 
moddiy-texnik bazasi mustahkamlandi va 

modernizatsiya qilindi. Zamonaviy oʻquv-
ilmiy laboratoriyalar, axborot-kommunikatsiya 
texnologiyalari bilan taʼminlandi. Bundan 
tashqari, oʻquv dasturlarida klinikagacha 
va klinik bloklardagi oʻquv soatlari ulushi 
85 foiz oshirildi. Gumanitar va ijtimoiy-
iqtisodiy bloklar boʻyicha oʻquv soatlari 7 
foizgacha qisqartirildi, 5, 6 va 7 yillik taʼlim 
yoʻnalishlari tegishli ravishda 4, 5 va 6 yillik 
etib optimallashtirildi.

Prezidentimizning 2017-yil 27-iyuldagi 
“Oliy maʼlumotli mutaxassislar tayyorlash 
sifatini oshirishda iqtisodiyot sohalari va 
tarmoqlarining ishtirokini yanada kengaytirish 
chora-tadbirlari toʻgʻrisida”gi qaroriga binoan, 
2017/2018-oʻquv yilidan boshlab Toshkent 
tibbiyot akademiyasida mutaxassislik fanlarini 
ingliz tilida oʻqitish tizimi joriy qilindi. 
2023-yilda Til oʻrgatish markazi ochildi. Shu 
kunga qadar mazkur markazda 250 dan ortiq 
professor-oʻqituvchi  ingliz tili boʻyicha oʻqitildi 
va ularga “Medical English” sertifikati taqdim 
qilindi.

Professor-oʻqituvchilarning oʻquv yuklamasi 
qayta koʻrib chiqildi va oxirgi yillarga nisbatan 
hozir 20-25 foiz kamaytirildi. Ularning ilmiy 
tadqiqot ishlari bilan shugʻullanishi uchun 
imkoniyat yaratib berildi. Puxta nazariy 
bilim berish bilan birga ilm-fan va ishlab 
chiqarish integratsiyasini taʼminlash boʻyicha 
ham muayyan ishlar qilindi. Jumladan, 
talabalar amaliyotini tashkil etish jarayoni 
takomillashtirildi va bu boʻyicha yangi tartib 
ishlab chiqildi.

Bugun bemorga zarur tibbiy yordam 
koʻrsatish, masʼuliyatli damda mustaqil qaror 
qabul qilishga qodir mutaxassisning ahamiyati 
keskin ortib borayotir. Shu bois, bir necha yil 
oldin manfaat evaziga qoʻllab-quvvatlovchi, 
har qanday yangilikka sust javob qaytaradigan 
taʼlimdan muqobil, yangilikka tashna, 
innovatsion taʼlimga oʻtish jarayoni boshlandi.

Anʼanaviy uslub bilan talabni 
qanoatlantirib boʻlmaydi

Davlatimiz rahbarining tegishli 
qaroriga muvofiq, yurtimizning barcha 
 hududlaridagi tibbiyot muassasalari  faoliyati 
raqamlashtirilmoqda. Shu maqsadda zamonaviy 
texnologiyalar oʻzlashtirilyapti. “Aqlli” 
uskunalar oʻrnatilyapti. Bu boradagi saʼy-
harakatlarning mantiqiy davomi sifatida 
“Elektron poliklinika” va “Elektron retsept” 

dasturlari bosqichma-bosqich hayotga tatbiq 
etilayotganini keltirish mumkin.

Yaqinda Sogʻliqni saqlash vazirligi hamda 
UZINFOCOM yagona integratori tomonidan 
raqamli sogʻliqni saqlashning yagona platformasi 
taqdimoti oʻtkazildi. Taqdimotda mazkur yangi 
tizim orqali shifokorlar bemorlarning kasallik 
tarixi haqidagi maʼlumotlarni mamlakatning 
istalgan hududida onlayn koʻrish va yangilash 
imkoniga ega boʻlishi, ilgari faoliyat yuritgan 
50 dan ortiq axborot tizimi yagona platformaga 
oʻtkazilishi bilan tizim foydalanuvchilari uchun 
qator noqulayliklar bartaraf etilishi taʼkidlandi.

Yurtimizdagi koʻplab taʼlim muassasalari 
qatorida Toshkent tibbiyot akademiyasida 
2020/2021-oʻquv yilidan boshlab kredit-modul 
tizimi joriy etildi va mustaqil taʼlimning ulushi 
50 foizga yetkazildi. Natijada kredit-modul 
tizimi asosida talabalar bilimini nazorat qilish 
va baholash tartibi ishlab chiqildi. Bundan 
tashqari, taʼlim yoʻnalishlari boʻyicha kasbiy 
standartlar, malaka talablari qayta ishlandi. Ular 
asosida bakalavrlarning kasbiy kompetensiyasi 
shakllantirildi.

Talabalar amaliy koʻnikmalarni puxta 
oʻzlashtirishi uchun akademiyada Simulyatsiya 
markazi ochildi va zamonaviy simulyatsiya 
uskunalari bilan taʼminlandi. Ushbu markazda 
trening, brifing, debrifing xonalari, ekspertlar 
zonalari tashkil qilindi. Shu tariqa talabalarning 
klinik koʻnikmalarni egallaganlik darajasiga 
obyektiv baho berish imkoniyati yaratildi. Hozir 
markazdagi har bir trening xonasi muayyan 
ixtisoslikka moslashtirilgan, zamonaviy robot-
simulyatorlar bilan jihozlangan. Oʻqitish 
jarayonida ham innovatsion platformalardan 
faol foydalanilmoqda. Xususan, Academix 3D 
va Pathology dasturlari oʻzbek tilida tayyorlandi, 
CyberPatient nazorat va baholash platformasi 
ishga tushirildi. AR&VR labs kabi virtual taʼlim 
texnologiyalari oʻquv jarayoniga tatbiq etildi.

OTMning bosh oʻquv binosidagi onlayn 
statsionar va onlayn poliklinika talabalarga 
masofadan turib murakkab jarrohlik amaliyotini 
kuzatish imkonini beryapti. Bitiruvchi 
talabalarning oilaviy shifokor sifatidagi 
koʻnikmalarini shakllantirishga sharoit 
yaratildi. Shuningdek, akademiyada Biotibbiyot 
texnologiyalari markazi ochildi. Talabalar, ilmiy 
izlanuvchilar ilm-fanga doir izlanishlar olib 
borishi uchun sharoitlar hozirlandi. Markazda 
tibbiy genetika, hujayra texnologiyalari, 
immunologiya, elektron mikroskopiya, 
farmakotoksikologiya, ekologiya kabi 
laboratoriya va ilmiy maktablar tashkil etildi.

Xalqaro hamkorlik — 
kompetensiyalar rivoji 

sari odimlar

Bugun mamlakatimizdagi barcha OTMlari 
oldiga dunyoning yetakchi oliy taʼlim 
muassasalari reytingidan joy olish vazifasi 

qoʻyilgan. Xalqaro aloqalarni yoʻlga qoʻymay 
turib, bu natijaga erishish qiyin. Shu bois, oliy 
taʼlim tizimidagi xalqaro hamkorlik masalasi 
muvaffaqiyatli natijalarni qoʻlga kiritishda 
muhim jihatlardan. Xorij tajribasi sinalgan va 
ishonchli andozalar ishlab chiqish uchun bitmas-
tuganmas manbadir.

Akademiyada xalqaro hamkorlik borasidagi 
ishlar ham jadal rivojlanmoqda. Jumladan, 
OTMda 2024-yili xorijlik talabalar soni 1600 
nafarni tashkil etdi. Chet elning 70 ga yaqin 
yetakchi tashkiloti bilan hamkorlik shartnomasi 
imzolandi. Xalqaro talabalar mobillik dasturi 
amalga oshirib kelinmoqda. Shuningdek, 
xorijlik 50 ga yaqin mutaxassis taʼlimga jalb 
qilindi. Jumladan, Janubiy Koreya, Rossiya, 
Hindiston, AQSH kabi davlatlardan kelgan soha 
mutaxassislari oʻquv jarayonida ishtirok etmoqda.

Xalqaro reytinglarda ham akademiya 
munosib pogʻonalardan joy olmoqda. Misol 
uchun, Times Higher Education WUR, Asia 
University Rankings reytingida Reporter 
boʻldi. THE Impact Ranking 2024 SDG3, 
SDG4: 601-800, SDG4 — 800-1000 QS Stars 
4 yulduzli Very Good maqomi olindi. Bundan 
tashqari, akademiya RUR 2024 WUR reytingida 
887-oʻrinni, UI GreenMetric reytingida 
983-oʻrinni, WURI Ranking Top 100 in Thirteen 
Categories reytingida 100-oʻrinni, Webometrics 
reytingida Oʻzbekiston tibbiy OTMlari orasida 
1-oʻrinni, milliy reytingda 7-oʻrinni, tibbiy 
OTMlar orasida 2-oʻrinni egalladi.

Joriy yilda akademiyaning 10 
ta bakalavriat taʼlim yoʻnalishi 
hamda 9 ta magistratura, 
klinik ordinatura va malaka 
oshirish mutaxassisliklari — 
jami 19 ta taʼlim dasturi Jahon 
tibbiy taʼlim federatsiyasi 
xalqaro standartlariga 
muvofiqligi boʻyicha mustaqil 
akkreditatsiya va reyting 
agentligi — IAAR tomonidan 
xalqaro akkreditatsiyadan 
oʻtkazildi.

Xullas, qilingan va qilinishi kerak boʻlgan 
ishlar koʻp. Bugun tibbiyotning barcha 
boʻgʻinlarida — birlamchi tibbiy sanitariya 
yordamidan tortib, ixtisoslashtirilgan tibbiy 
xizmatgacha — tibbiyot muassasalari moddiy-
texnik bazasi mustahkamlanib, koʻrsatiladigan 
tibbiy xizmat turlari koʻpaydi. Bunday xizmat 
koʻrsatuvchi muassasalar tarmoqlari hududlar, 
tuman-shaharlargacha yetib bordi. Ularni kadrlar 
bilan taʼminlash va malakasini oshirishga eʼtibor 
kuchaydi. Shu eʼtibor aslo susaymasa, yaqin 
yillarda chinakam mukammal tibbiy xizmat va 
tibbiy madaniyat shakllanadi. Mamlakat tibbiyot 
markazlarida xizmat koʻrsatishning ochiq va 
shaffof, yangi tizimiga yuz foiz oʻtiladi, xalqimiz 
genofondi mustahkamlanadi.

Shuhrat BOYMURODOV,
tibbiyot fanlari doktori, 
professor

MAKTABIGA  SARMOYA  KIRITGAN  O‘QUVCHI 
Har qancha mashaqqatni zimmaga olib, ilm oʻrgatgan farzandimiz 
yutuqlarga erisha boshlagach, sarflagan xarajatimizu qiyinchiliklar 
koʻzimizga koʻrinmaydi. Dilbandimizning ertasidan xotirjam 
tortamiz. Muhammad Tojiboyevning ota-onasi bu yoqimli tuygʻuni 
ancha oldin his etdi. Muhammad oʻsmirlik chogʻidayoq yirik 
muvaffaqiyatlari bilan tanildi.

yaxshi investitsiya taʼlimga yoʻnaltirilgan 
mablagʻ ekanini tushunib yetishiga xizmat qildi.

2021-yildan buyon axborot texnologiyalari 
sohasini oʻrganib kelayotgan Muhammad 
Tojiboyev turli veb dasturlar ishlab chiqadi. U 
Python dasturini oʻzlashtirgan. Endi oʻz oldiga 
sunʼiy intellekt boʻyicha yurtimizni dunyoga 
tanitish maqsadini qoʻygan.

— Oʻzbekistonni axborot texnologiyalari 
markaziga aylantirishdek orzuni roʻyobga 
chiqarish biz, yoshlarga bogʻliqligidan 
doim ruhlanamiz. Tanlovda qoʻlga kiritgan 
mablagʻimiz esa bunga hissa qoʻshish uchun 
kerakli investitsiya boʻldi, — deydi yigit.  

Darvoqe, Muhammad oʻziga tegishli 
mukofotning  muayyan qismini Namangandagi 
oʻzi 9-sinfgacha oʻqigan maktabga axborot 
texnologiyalarini oʻqitishni rivojlantirish uchun 
yordam tariqasida tuhfa qildi.

Muhammad mualliflik qilgan loyihalardan 
biri — yuqoridagi tanlovda eʼtirof etilgan 
dastur PCP (Poison Cuts Poison) — 
“Zaharni zahar kesadi” deb nomlanadi. 
Maqsad axborot xavfsizligini taʼminlash va 
kiberjinoyatchilikning ildizini quritishdir. 
Platformalarda shubhali harakat boshlanganda 
ushbu dastur ishga tushib, foydalanuvchining 
yuzini, yaʼni jonlilikni tekshiradi. Bunda 
tizimga real holatda kirayotganlarning inson 
yoki bot ekani yuzi orqali aniqlanadi. Agar 
yuzni tanish imkoni boʻlmasa, foydalanuvchi 
ovozi orqali tekshiriladi. Shuningdek, dastur 
xakerlarning manzilini topish va maʼlumotlarini 
ichki ishlar organlariga joʻnatish imkonini ham 
beradi.

Mazkur loyiha Namangandagi davlat 
idoralarida sinab koʻrilganda 86 foizlik natija 
koʻrsatdi. Undan istalgan veb-saytlarda, 
kompyuter tizimlarida foydalanish mumkin. 
Zero, u barcha veb-saytlarga kerakli xavfsizlik 
tizimi. Agar dastur ishga  tushirilsa, koʻplab 

elektron platformalar bilan integratsiya qilinishi, 
global bozorga chiqishi ortidan axborot 
texnologiyalari eksportiga salmoqli hissa 
qoʻshishi mumkin.

Muhammad Tojiboyev BMTning qator 
onlayn kurslarida ham muvaffaqiyatli oʻqigan. 
Ulardan biri “yashil” sanoat siyosati va 
uning raqobatbardoshlik hamda tuzilmaviy 

oʻzgarishlardagi ahamiyatiga bagʻishlangan. 
Yana biri BMTning iqlim oʻzgarishiga qarshi 
kurashish va inson huquqlarini himoya qilishga 
qaratilgan tashabbuslari doirasida tashkil 
etilgan. Izlanuvchan yigit bu kurslar orqali 
global muammolar haqida keng tushunchaga 
ega boʻlib, barqaror rivojlanish yoʻnalishidagi 
bilimini mustahkamladi. Ayni paytda 
Muhammad “Aisha AI” va “Iqro AI” loyihalari 
ustida ishlamoqda. Bu loyihalar kutilganidek 
natija bersa, Oʻzbekistondagi eng yirik sunʼiy 
intellekt tizimiga aylanadi.

Yosh iqtidor egasining adabiyotga ham 
yaqinligi, adabiy tadbirlarda millat fidoyilari 
obrazini yaratish istagi kuchli. Uning inson 
ongi, strategik fikrlashi va jamiyatdagi oʻrni 
haqidagi mulohazalardan iborat “Oʻyin 
qoidalari” kitobi nashrga tayyorlanmoqda. 
Kitob siyosat, biznes, shaxsiy rivojlanish va 
inson psixologiyasi kabi muhim mavzularni 
oʻz ichiga oladi.

Yurtimizda Muhammad Tojiboyev kabi 
iqtidorli, izlanuvchan yoshlar safi tobora 
kengayib bormoqda. Mamlakatimizda 
isteʼdodlar oʻz vaqtida aniqlanib, qoʻllab-
quvvatlanmoqda. Bu esa yoshlarda oʻziga 
boʻlgan ishonchni oshirib, yorugʻ kelajak sari 
dadil odimlashiga sabab boʻlyapti.

Munojat RAHIMJONOVA,
jurnalist

Xalqimizga sifatli tibbiy xizmat koʻrsatish,
 aholining reproduktiv salomatligini mustahkamlash, 
onalik va bolalikni muhofaza qilish, sogʻlom avlod 
tarbiyasi uchun zarur shart-sharoit yaratish 
davlatimiz siyosatining ustuvor yoʻnalishiga aylandi.

Yurtimizdagi koʻplab taʼlim muassasalari qatorida Toshkent 
tibbiyot akademiyasida 2020/2021-oʻquv yilidan boshlab 
kredit-modul tizimi joriy etildi va mustaqil taʼlimning ulushi 
50 foizga yetkazildi. Natijada kredit-modul tizimi asosida 
talabalar bilimini nazorat qilish va baholash tartibi ishlab 
chiqildi.

— Fargʻona viloyati musiqali drama teatrida 
doim ahil jamoa kuchini his qilaman. Ularning 
mehri, bir-biriga hurmati hayotimga mazmun 
beradi.

Prezidentimiz teatr rejissyorligiga alohida 
eʼtibor qaratayotgani bejiz emas. Chunki 
mahoratli rejissyorlar sanoqli. Oʻrtada tajribali, 
katta avlod rejissyorlari bilan uzilish bor. 
Shuning uchun ham yosh rejissyorlarni, albatta, 
mahorat maktablarida oʻqitish kerak. Ularning 
dunyoqarashini kengaytirish, vatanparvar, 
maʼnan yuksak inson sifatida tarbiyalash 
sohaga sezilarli taʼsir oʻtkazadi. Nima uchun 
jadid bobolarimiz teatrga koʻproq urgʻu 
bergan? Chunki Uchinchi Renessansni qurishda 
teatrning oʻrni katta boʻlishini ular yaxshi bilgan. 
Shuning uchun oʻzlari asarlar yozgan, rollar ijro 
etgan, jon-jahdi bilan targʻibot ishlarini olib 
borgan. Shu yoʻl orqali xalqning maʼnaviyatini 
yuksaltirish haqida oʻylagan. 

Bugun mamlakatimizda teatr sanʼati rivojiga 
jiddiy eʼtibor berilayotgani sababi ham shundan. 
Bir paytlar sohaga yetarlicha eʼtibor qaratilmadi. 
Oqibatda yoʻqotishlar boʻldi. Hozir teatr binolari 
zamonaviy shaklda taʼmirlanmoqda. Boshqa 
imkoniyatlar ham kengaygan. Bu sohadan 
chetlashgan koʻplab xodimlarni ibratxonaga 
qaytaryapti. Muntazam ragʻbatlantirishlar, oylik 

TEATR – IBRATXONA, QUTLUG‘  TARBIYA  
VA  MA’RIFAT  MASKANI

Darhaqiqat, teatrda sahnabop, 
yaxshi asar tanlangach, uning 
ichida yashay oladigan oʻz ishining 
ustalarini saralay bilish muhim. 
Zero, ayni shu bir-biriga bogʻliq ikki 
jihat spektaklning muvaffaqiyatini 
taʼminlaydi. 2025-2030-yillarda 
teatrlarda “Milliy qahramon” va 
“Inson qadri uchun” mavzularida 32 ta 
turkum spektakl yaratish vazifasi ham 
ana shu bogʻliqlikka asoslanadi. Endi 
taʼsis etilajak Mahmudxoʻja Behbudiy 

— Har qanday eʼtirof, mukofot, ayniqsa, 
teatrda birgina kishiga tegishli boʻlmaydi. Unda 
butun jamoaning mehnati, atrofdagilarning 
yoʻl-yoʻrigʻi, nasihati muhim omil boʻladi. 
Falon teatr aktyori degan gapning oʻzi oʻsha 
teatr jamoasining birgalikdagi shirin zahmati, 
mehnatiga ishora. 

Ustozimiz Turgʻun Azizov “Aktyor xalqi 
sal gʻalati boʻladi. Aytaylik, choʻntagingda 
bir tiyin yoʻq, qorning och. Roʻzgʻoringda 
ham hech narsa qolmagan. Biroq bitta roling 
uchun tomoshabin gulduros qarsak chalsa, 
haq toʻlamasa ham mehnatingga rozi boʻlib 
ketaverasan”, der edi. Rostdan ham shunday. 
Tomoshabinning hayrati, davomli olqishiga 
erishgan har bir kunimiz maosh olganday 
quvonamiz. Oʻzbek Milliy akademik drama 
teatriday katta dargohda Hamid Olimjon, 
Choʻlpon, Usmon Nosir rollarini ijro etar 
ekanman, xalq olqishlaganida bu qarsaklar men 

— Teatrdagi ilk ijrom Julyetta roli boʻldi. 
Dastlabki muvaffaqiyatim uchun yaqinlarim, 
ustozlarim, koʻplab tomoshabinlardan iliq 
fikrlar eshitdim. Biroq mehnatlarim eʼtirofida 
“Turkiston bolalari” spektaklidagi rolim — 
Xayriniso Majidxonovaga koʻproq eʼtibor 
berildi deb oʻylayman. Chunki bugungi 
yorugʻ, baxtiyor kunlarga yetishimizda jonini 
fido qilgan jadidlar, ayniqsa, jadid ayollarning 
oʻrni katta. Ular asl qahramonlardir!

Oʻtgan yili Oʻzbekiston davlat drama 
teatrida Javlon Jovliyevning “Qoʻrqma” 
asari asosida yozilgan “Turkiston bolalari” 
pyesasi rejissyor Rasuljon Togʻayqulov 
tomonidan sahnalashtirildi. Spektakldagi 
Xayriniso Majidxonova roliga men munosib 
koʻrilganimda yelkamga ogʻir yuk tushganday 
boʻldi.

Turkistondan Germaniyaga oʻqishga 
ketgan talabalar orasida boʻlgan qahramonim 
tibbiyot va kimyo sohasida tahsilning dastlabki 
paytlaridayoq koʻplab yutuqqa erishgan. 
Ammo bu quvonch uzoqqa choʻzilmadi. 
Sobiq ittifoqning Germaniyadagi elchixonasi 
talabalarning oʻqishini xohlamay, ularga turli 
tuzoqlar qoʻya boshlaydi. Lekin vatan ravnaqi 
uchun oxirigacha oʻqishga qaror qilgan yoshlar 
ortga qaytmaydi. Sovet hukumati talabalarning 
moddiy taʼminotini ham cheklab qoʻyadi. 
Ular baribir taslim boʻlmaydi. Xayriniso 
esa koʻchalardagi turli teatr tomoshalarida 
ishtirok etib, doʻstlariga ham moddiy yordam 
beradi. Zoʻrgʻa oʻqishni tamomlab, vatanga 
qaytgan yoshlarni Choʻlpon, Fayzulla 
Xoʻjayev, Abdurauf Fitrat kabi jadidlar kutib 
oladi. Ularning ishlashi uchun sharoit yaratib 
beradi. Qizlardan Xayriniso va Maryam 
shifoxona ochadi. Xayriniso juda koʻp lugʻat 
kitoblar tayyorlab, kimyoviy kashfiyotlar 
qiladi. Biroq bu ham koʻpga bormaydi. 
Hukumat Xayriniso va boshqa talabalarni 
turli boʻhtonlar bilan qamoqqa oladi. Otasi 
vatan xoini deya qamoqqa olinadigan paytda 
Xayriniso barcha aybni oʻz boʻyniga oladi. 
Spektaklda xayolan otasi bilan gaplashgan 
bu jasoratli qiz “Mening taqdirimdan qoʻrqib, 

Yoshlar millatning 
jasoratli ayollari
haqida ko‘proq 
bilishini istayman

Aktyor har bir chiqishida 
imtihondan o‘tadi

San’atda ham sportdagi kabi katta kuch bor

Sevara SHODIYEVA, 
“Yilning eng yaxshi teatr 
aktrisasi” nominatsiyasi sohibi:

singillarimni oʻqitmay qoʻymang. Ular 
oʻqimasa, oʻzbek qizlari — men kabilar 
behuda oʻlib ketgan boʻlamiz”, deydi. Mana 
shu lahzalarda Xayriniso Majidxonovaga 
koʻproq yaqinlashdim. Oʻzimni Turkistonning 
gullab-yashnashi, xotin-qizlarning bilimli 
boʻlishi uchun jonidan ham kechgan ayol 
oʻrnida tasavvur qildim. Shu yaqinlik, shu 
tasavvur yelkamdagi yukni bir oz yengillatdi.

Ustozlarim koʻmagida jasoratli oʻzbek 
ayoli obrazini yarata oldik deb oʻylayman. 
Xayrinisoga shu darajada mehr qoʻyibmanki, 
sovet hukumati vakillari rolini oʻynagan 
aktyorlarimizni muayyan muddat yomon 
koʻrib yurdim. Shunda qahramonimning 
bunday xoʻrlik, nohaqliklarga qanday bardosh 
bergani haqida koʻp oʻyladim. Bugungi 
dorilamon kunlarimiz uchun shukrona aytdim.

Xullas, ijro etayotgan har bir rolimdan 
saboq olishga intilaman. Bir kuni baxtiyor 
sevishganlar rolini oʻynasangiz, boshqa 
kuni Xayrinisodek yurt fidoyilarini koʻrsatib 
berishga toʻgʻri keladi. Shu maʼnoda, 
kasbimizning mashaqqatli jihatlari koʻp.

Davlatimiz rahbari tarixiy shaxslar 
obrazini koʻproq yaratish, ularni xalqqa 
tanitishga bosh-qosh boʻlib turibdi. Bunday 
vaziyatda teatr aktyorlari maza qilib ishlaydi. 
Ularga bunday eʼtibor kuch beradi. Men ham 
kelgusida Bibixonim, Zebiniso, Toʻmaris kabi 
qahramon ayollar rolini ijro etsam deyman. 
Buyuk ajdodimiz Alisher Navoiyning Shirini 
singari obrazlarda oʻzimni koʻrishni maqsad 
qilganman. Chunki yoshlar xalqimizning 
jasoratli, matonatli ayollari haqida koʻproq 
bilishini istayman.

Hamza HASANOV, 
“Shuhrat” medali sohibi, 
“Yilning eng yaxshi teatr aktyori” 
nominatsiyasi sohibi:

uchun emas, millat fidoyilari uchun chalinyapti, 
deyman. Chunki xalqning ularga hurmati 
baland. Spektakllar orqali ularni yanada 
yaqindan tanib, mehri ortganini aytadigan 
muxlislar bor. Shuning oʻzi aktyorga berilgan 
baho. 

Mashaqqatlarga sabr qilish, sahnani 
 oiladek tabarruk sanash asl teatr odamining 
fazilati. Toʻgʻri, shunday paytlar boʻladiki, 
kindik qoning toʻkilgan yurt sogʻinchi butun 
vujudingni qamrab oladi. Qishlogʻingda eng 
yomon koʻrgan odamingni ham uzoqdan bir 
koʻrsam deysan. Biroq vaqt tigʻiz, hammasi 
ketma-ket kelib qoladi. Repetitsiyalarda band 
boʻlamiz. Tadbirlar, spektakllar qatorlashib 
turadi. Hafta-oʻn kunlab, undan ham koʻproq 
muddatga gastrolga ketamiz. Oilaga ham kam 
vaqt ajratamiz. Shunda bir xayol oʻtadi: shular 
kerakmi menga? Biroq oniy bu holatdan tez 
chiqib ketiladi, yana ishga chalgʻiysiz. Chunki 
teatr sahnasi tabarruk. Ipsiz bogʻlanib qolgach, 
uni osonlikcha tark eta olmaysiz. Hozir-ku 
yangi kelganlarni sinash muddati avvalgiday 
uzoq yillab choʻzilmaydi. Oʻzim ham ikki 
yarim-qariyb uch yil sinovda yurganman. 
Farhod Abdullayev sahnalashtirgan “Koʻngil” 
spektaklida oʻgʻil roliga oʻzi xohlab 
ishlaydiganlar boʻlsa kelsin, deyilganida 
bajonidil borganman. Ustozlar “Voy bolajonim, 

bizga shunaqa koʻzi yonib turadiganlar kerak, 
keling”, deb iliq kutib olgan. Asta-sekin 
kattaroq rollarni ham ijro etib, ishga qabul 
qilindim. Bir ustozimiz teatrda qolish uchun 
yetti yildan ortiq vaqt yurganini aytganida 
oʻzimcha gʻururlanganman. Ha, teatrga ishga 
kirish uchun yillar davomida sinovdan oʻtish 
kerak. Ammo bu sinov tugadi degani emas, 
teatr aktyori har bir chiqishida imtihondan 
oʻtadi. Nazarimda, ana shu sinov, hayajon zavqi 
aktyorni teatrga ipsiz bogʻlaydigan kuch boʻlsa 
kerak.

Ozmi-koʻpmi teatrda ishlab, ustozlardan 
saboq olib kelyapman. Bu jarayonda teatr 
ikkinchi uyimdek boʻlib qoldi. Ekranda kam 
koʻrinishim sababi ham shu. Koʻchadan falon 
pulli taklif boʻlsa ham teatrdagi ish birinchi 
oʻrinda turadi. Mabodo vaqt orttirib, ekranga 
chiqishga toʻgʻri kelsa ham avval ssenariyni 
bir oʻqib koʻraman. Chunki ustozlarimiz “Teatr 
kishisimisan, demak, ekranda oʻynaydigan 
rolingning ham salmogʻi boʻlsin”, deydi.

Ulugʻlarning yoʻli sharafli ekan. Choʻlpon 
obrazi tufayli eng yaxshi aktyor sifatida 
 eʼzozlandim. Koʻpchilik “Mukofot olishingizni 
bilarmidingiz?” deb soʻraydi. Toʻgʻrisi, bir 
kun oldin ham nomzodim qoʻyilganidan 
bexabar edim. Vaholanki, “Yangi Oʻzbekiston 
yulduzlari” milliy mukofotining taqdirlash 

marosimi boʻladigan kuni spektaklda 
rol oʻynashim kerak edi. Har doimgidek 
rolimga tayyorlanib yurgandim, Madaniyat 
vazirligidan qoʻngʻiroq boʻldi. Tadbirga 
taklif qilindim. Taqdirlanishimni bilmaganim 
uchun ham shunchaki taklif qilishyapti deb 
oʻyladim. Ertasi kuni spektaklim borligini 
aytib, uzr soʻradim. Bir ozdan soʻng yana 
oʻsha raqamdan qoʻngʻiroq boʻldi. Boyagi 
yigit “Aka, yaxshi niyat: mabodo mukofot olib 
qolsangiz-u, oʻzingiz boʻlmasangiz gʻalati-
da”, dedi. Qolaversa, teatr rahbariyati ham 
tadbirga borishim kerakligi, rolni partnyorim 
oʻynab turishini aytdi. Vazirlikdagi yigitning 
gaplaridan nimanidir sezdimmi, bilmadim, 
negadir uyimda mehmon boʻlib turgan ota-
onamni oʻyladim. Ularni ham olib borishga 
ruxsat soʻradim. Toʻgʻri qilgan ekanman, ota-
onam jonli tarzda eng quvonchli damlarimga 
sherik boʻldi. Ism-familiyam  eʼlon qilinib, 
sahnaga chiqqanimda, ularning koʻzida 
quvonch yoshini koʻrdim. Shu yergacha 
yetib kelishimning ilk sababchilariga sahnada 
turib minnatdorlik bildirdim. Bagʻrimga 
bosganimda esa mening ham koʻzimdan 
sevinch yoshi toʻkildi. Baxtning eng yuqori 
nuqtasida turgandek edim. Toʻgʻri, avval ham 
taqdirlanganman, koʻplab eʼtiroflar boʻlgan. 
Ammo eng yaxshi boʻlishdek mukofot juda 
hayajonli, oʻta masʼuliyatli ragʻbat. Nomi 
kabi oʻzi ham eng yaxshi mukofot, eng yaxshi 
eʼtirof. Nasib etsa, xalqimizga ijodim orqali 
millat qahramonlarini yaqindan tanitishga bor 
salohiyatimni sarflayman.

Obid ABDULLAYEV, 
“Yilning eng yaxshi rejissyori” 
nominatsiyasi sohibi:

maosh oshgani esa ishga ishtiyoqni kuchaytirdi.
Shuningdek, bugun dunyo teatr sahnalaridan 

ortda qolmaslikka harakat qilinyapti. 
Spektakllarimiz chet ellarda namoyish 
etilmoqda. Shu orqali koʻplab davlatlarda 
oʻzbek teatri oʻz oʻrnini topib bormoqda. Biz 
ham xorijlik hamkasblarimizni doʻstona kutib 
olyapmiz. Ijodiy hamkorlik, kasbiy mahorat 
almashinuvi jadal yoʻlga qoʻyilyapti.

Chet  e l l ik  re j issyorlar  bi lan 
suhbatlashganimizda oʻzbek rejissurasini yangi 
bosqichga olib chiqish haqida oʻylaymiz. 
Oʻzbek rejissurasida ham tub burilish yasash 
fursati allaqachon kelgan. Qancha targʻibot-
tashviqot ishlari olib borilmasin, majlislar 
oʻtkazilmasin, asl rejissyorlarni topib, imkoniyat 

berilmas, ularga keng yoʻl ochilmas 
ekan, tub burilish boʻlmaydi. Shunda 

tarixda qolgan “Oltin devor”, “Kelinlar 
qoʻzgʻaloni”, “Parvona”, “Temir xotin”ga 

oʻxshagan spektakllar paydo boʻladi.
Teatr rejissyorligi — katta bir yoʻnalish. 

Biroq bu bilan kino yoki televideniye 
rejissyorlarini kamsitmoqchi emasman. 
Chunki rejissyor borki, sanʼat odami. Qaysi 
yoʻnalishda boʻlmasin, oʻz ishini uddalaydi. 
Aytish kerakki, teatr rejissyorligi sohasidagi 
imkoniyatlar, albatta, poytaxt darajasida 
emas. Shunga qaramay, teatrimizning oʻziga 
ishonchi ortyapti. Oldimizga katta maqsadlar 
qoʻyganmiz. Sahnalarimiz zamonaviy 
jihozlar bilan bezalish arafasida. Shu 
oʻrinda poytaxtda qolish imkoniyatim katta 
boʻlganini aytishni istardim. Ustozlarim 
Shuhrat Abbosov va Bahodir Yoʻldoshevdan 
taʼlim olib, “Diydor” teatr studiyasida 
tajriba orttirganman. Ustozlar duosini olgan 
boʻlsam-da, negadir viloyat teatrida ishlagim 
kelavergan. Nasib qilsa, shu yerda ham oʻrin 
topaman, deganman. Xudoga shukr, shunday 
boʻldi. Bu yilgi mukofotdan avval ham 
koʻplab muvaffaqiyatlarga erishdik. Shukur 
Burhonovdan keyin “Shoh Edip” spektaklini 
yangicha uslubda sahnalashtirganimiz ancha 
shov-shuv boʻlgan, “Eʼtirof” mukofotiga 
loyiq koʻrilgan.

Oʻtgan yili “Kulolning armoni” degan 
spektaklni sahnaga olib chiqdik. Yangicha 
uslubda, musiqiy bezaklarga boy va milliy 
qadriyatlarimizga uygʻun spektakl yaraldi. 
Bosh qahramon — hayotda tirik inson, 
rishtonlik mashhur kulol Tohir Haydarov. U 
koʻhna Rishton kulolchilik sanʼatini ibratli 
davom ettirayotganlardan. Uning hayoti va 
faoliyati oʻrnak olishga arziydi. Vatanparvarligi 
milliylikka muhabbati nihoyatda kuchli. Tohir 
akaning uyiga borganimda bunga amin boʻldim. 
Qishlogʻini butun dunyoga tanitish maqsadini 
oldiga qoʻygan kulolning armoni ham shu 
tuygʻulardan yaralgandir, balki. Gap shundaki, 
kulol sevimli shoiri Muhammad Yusufning 
“Vatan” sheʼrini sopol laganga tushirgan. Uy-
muzeyiga kelgan shoir kuloldan shu laganni 
berishini soʻragan. Biroq kulol shoirga bu lagan 
birinchi nusxa ekani, keyingi safar kelishiga 
boshqa tay yorlab berishini aytgan. Oradan koʻp 
oʻtmay, Muhammad Yusuf vafot etadi. Kulolning 
armoni unga shu laganni bermagani boʻlib qoldi. 
Shoirning oila aʼzolariga Muhammad akaning 
sheʼrlari tushirilgan koʻplab sopol idishlarni 
sovgʻa qilsa-da, koʻnglining bir chetida oʻsha 
armon yashayveradi. Zero, Tohir Haydarov ham 
vatanni Muhammad Yusufday sevadi.

Mana shularni eshitgach, spektaklni 
qisqa muddatda sahnalashtirib boʻlmasligini 
tushundim. Oʻsha paytda bu qanday spektakl 

boʻladi, deganlar koʻp boʻldi. Hatto mutaxassislar 
ham uning muvaffaqiyatiga ishongisi kelmagan. 
Spektakl sahna yuzini koʻrgach, ular hayratini 
yashirmadi. Ijobiy fikrlar bildirildi. Aynan shu 
asar katta sahnada gʻoliblik statuetkasini baland 
koʻtarishimga xizmat qildi.

* * *

Oʻzbek teatrining ilgʻor, yosh vakillarini 
tinglab, koʻnglimiz togʻdek koʻtarildi. 
Ular qaynoq ijod muhitida toblanib, pishib 
yetilayotganidan xursand boʻldik. Bunday 
intiluvchan, oʻz kasbini sevadigan ijodkorlarga 
har qancha sharoit yaratilsa, arziydi. Darvoqe, 
teatr sohasidagi yilning eng yaxshilari 
orasida Qashqadaryo viloyati qoʻgʻirchoq 
teatrining “Alp oʻgʻlon” spektakli ham bor. 

Bu yurtimizda teatr sanʼatining poydevori 
boʻlmish qoʻgʻirchoq teatrlariga alohida 
eʼtibor samarasi. Faxr bilan aytish joiz: har 
yili TURKSOY Bosh kotibligi va Turkiyaning 
“Tiyatro” gazetasi hamkorligida beriladigan 
“Xalqaro teatr mukofoti” Surxondaryo 
viloyati qoʻgʻirchoq teatri direktori Olmaxon 
Berdimurodovaga ham nasib etdi. Demak, 
teatrlarimizni poydevoridan boshlab 
oʻzgartirish, mustahkam qilib qurish yoʻlidagi 
saʼy-harakatlar samara bera boshladi. Bunday 
oʻzgarishlar faqat Toshkent shahridagi 
teatrlar bilan cheklanib qolmayotgani yanada 
quvonarli.

Munojat MOʻMINOVA,
“Yangi Oʻzbekiston” muxbiri

nomidagi mukofot teatr dramaturglarini, 
Bahodir Yoʻldoshev nomidagi mukofot 
esa koʻplab yosh rejissyorlarni yangi-
yangi gʻoyalarga undasa, ajabmas. Axir 
barcha sohalarda yoshlarga berilayotgan 
qator imtiyoz va imkoniyatlar yangi 
iqtidorlarni kashf etishga sabab 
boʻlmoqda. Shunday oʻy-xayollar bilan 
sanʼatning mashaqqatli yoʻlida maqsad 
sari ogʻishmay borayotgan bir guruh 
yoshlarni darakladik. Zero, ularning 
mehnati, urinishlari qadrlanib, yilning 
eng yaxshi aktyori, aktrisasi, rejissyori 
sifatida eʼtirof etildi. 

Madaniyat vaziri aytganidek, ular 
uchun bu mashhurlik mukofot emas. 

Bu — sidqidildan xalqimizga 
xizmat qilayotgan va evaziga hech 
narsa kutmayotganlarning, yurakdan 
ishlayotganlarning mukofoti. Sohadagi 
islohotlar, imkoniyatlar kashf etayotgan 
bunday yulduzlar sahna sanʼati osmonida 
yorqin porlar ekan, oʻzbek teatrining 
ertasi porloq degan ezgu niyatda ularga 
quloq tutdik.

“Yozuvchi yuragidagini qanday boʻlsa shundayligicha qogʻozga tushiradi. 
Asarni sahnaga olib chiqadigan insonlar uning yozganini oʻz fitratidan oʻtkazib, 

tomoshabinga yetkazib bera olsagina, spektakl muvaffaqiyat qozonadi”, degan edi 
Oʻzbekiston xalq shoiri, dramaturg Usmon Azim.

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 2574. 

41157 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 

muallifga qaytarilmaydi. 
Gazetaning yetkazib berilishi uchun obunani rasmiylashtirgan 

tashkilot javobgar. 
Gazeta tahririyat kompyuter markazida sahifalandi. 

Gazetaning poligrafik jihatdan sifatli 
chop etilishiga “Kolorpak” MCHJ masʼul.

